
Омикрон: 
қауіп күшейді

Президент жас тарды ел 
Тәуел сіздігінің 30 жылдық 
мерейтойымен құт тық тап, бүгінгі 
кез десудің ерекше мән-маңызы 
бар екенін айтты. Тәуелсіздік 
ұрпақ тарын, шын мәнінде, жаңа 
Қазақстанның басты символ-
дарының бірі ретінде атап өтті.

– Еліміз дербес мемлекет 
болғаннан бері ойы еркін, рухы 
азат тұтас буын өсіп жетілді. 
Тәуел сіздік перзенттерінің ал-
дыңғы толқыны ержетіп, ел 
ісіне араласуда. Олар ота ны-
мыздың өсіп-өркендеуіне өз 
үлесін қосып келе жатыр. Мен 
егемендік кезеңінде туып-өскен 
жастарымызға арнайы грант 
бөлуді тапсырғанмын. Бұл – 
талапты ұл-қыздарымыздың 
бас тамаларын қолдау үшін жа-
салған қадам. Қазақта «Жас келсе 
– іске» деген жақсы сөз бар. 
Халқымыз жастарға әрдайым зор 
сенім артып, ерекше үміт күтеді. 
Ұрпақтың тәрбиелі, білімді және  
білікті болуына айрықша ден 

қояды, – деді Мемлекет басшысы.
Қасым-Жомарт Тоқаев дарын-

ды жастарымыз еліміздің бола-
шағына деген сенімді нығайта 
түсетінін, олардың туған ел 
үшін қызмет етуге құлшынысы 
қуантатынын айтты.

– Мен грант жеңімпаздары 
ұсынған жобалармен танысып 
шықтым. Бұл жобалардың 
көпшілігінде экологияға баса мән 
берілгенін байқадым. Бұл – өте 
дұрыс. Өйткені, қоршаған ортаны 
қорғау – қазір барша адамзат үшін 
аса маңызды мәселе. Кең байтақ 
жеріміздің бірегей табиғатын 
сақтау – бәріміздің қасиетті боры-
шымыз. Жастардың тың идеялары 
нақты жүзеге асып, халықтың 
игілігіне айналады деп сенемін. 
Шын мәнінде, бұл еліміздің 
мерейтойына Тәуел сіздік ұр-
пақтарының тартуы болмақ, – деді 
Мемлекет басшысы. 

Президент өткен ғасырдың 
90-шы жылдарындағы дағдарыс 
кезінде «Болашақ» атты ауқымды 

білім бағдарламасының жүзеге 
асырылғанын және оның Тұңғыш 
Президентіміз Нұрсұлтан Әбіш-
ұлы Назарбаевтың баста масы 
екенін атап өтті.

– Соның арқасында әлемнің 
үздік жоғары оқу орындарында 
еліміз бойынша мыңдаған жас 
білім алды және әлі де оқып жатыр. 
Олардың көбі Қазақстанның 

қарқынды дамуына зор үлес қосып 
келеді. Президенттік жастар 
кадрлық резерві тиімді әлеуметтік 
лифтке айналды. Бұл бастама 
жастардың, өршіл кәсіби маман-
дардың мемлекеттік басқару 
жүйесінде өзін тағы бір мәрте 
дәлелдеуіне мүмкіндік береді, – 
деді Қасым-Жомарт Тоқаев.

Сонымен қатар партиялардың 
сайлау тізіміндегі 30 проценттік 
квота Мәжіліс пен мәслихаттарда 
жастар қатарының көбеюіне ықпал 
еткенін, жастарды әлеуметтік 
тұрғыдан қолдайтын жобалар 
мен бағдар ламалардың жүзеге 
асырылып жатқанына тоқталды.

– Жастарды қолдау үшін 
тұрғын-үй бағдарламалары 
және арнайы жобалар жүзеге 
асырылуда. Мәдениет, ғылым мен 
білім саласында табысқа жеткен 
дарынды жастарға мемлекеттік 
сыйлық берілуде. Бүгінгі іс-шара 
сіздердің бастамаларыңызды 
және шығармашылық жоспар-
ларыңызды жүзеге асыруға тың 
серпін беретініне кәміл сенемін, – 
деді Мемлекет басшысы.

Қазіргі уақытта табысты адам 
білімді, еңбекқор болу, мақсатқа 
ұмтылу және белсенділік таныту 

сияқты қасиеттерімен ғана 
ерекшеленеді. Қасым-Жомарт 
Тоқаев грант жеңімпаздарына 
жобаларын іске асыруға жақсы 
мүмкіндік беріліп отырғанын 
айтты.

– Қазақта «Талаптыға жол 
бер» деген нақыл сөз бар. Мем-
лекет жастардың талабын ұш-
тауға барынша жағдай жасап 
келе жатыр. Атқарылып жатқан 
ауқымды жұмыстың, рефор-
малардың игілігін сіздер міндетті 
түрде көресіздер. Жақында 
Елбасы жастарға терең мағыналы 
үндеуін жолдады. Өскелең ұрпақ 
аға буынның үмітін ақтайтыны 
сөзсіз. Сол үшін әрбір жас бойына 
тек жақсы қасиеттерді сіңіруі 
керек, – деді Президент.

Жиын соңында Мемлекет 
басшысы жасампаз, отаншыл әрі 
ұлтжанды жастар ғана елімізді 
өркендете алатынын айтып, 
жастардың болашақта кәсіби 
маман, өз ісінің нағыз майталманы 
болатынына, сол арқылы аға 
буыннан асып түсетініне сенім 
білдірді.

Жастар өз кезегінде мемле-
кеттің қолдауы үшін Президентке 
алғыс айтты.

«ӘРБІР ЖАС БОЙЫНА ТЕК ЖАҚСЫ ҚАСИЕТТЕРДІ СІҢІРУІ КЕРЕК»
Мемлекет басшысы Қасым-Жомарт Тоқаев «Тәуелсіздік 

ұрпақтары» грантын тапсыру рәсіміне қатысты.

БАСПАНА – БАҚЫТ ҰЯСЫ
Қызылордалықтардың көңілін шат 

еткен тұрғын үй Сырдария өзенінің сол 
жағалауында бой көтерген. Онда барлығы 
50 пәтер орналасқан. Баспана облыс 
орталығында бұрын апаттық үйде тұрып 
келген отбасыларға берілді. 

Сенат Төрағасы жиналған жұртшылықты 
ел Тәуелсіздігінің 30 жылдық мерейтойымен 
құттықтап, қол жеткен табыс пен жетістік – ел 
егемендігінің нақты жемісі екенін атап өтті. 

Әрбір отбасының жеке баспанасы болуы 
– еліміздегі негізгі міндеттің бірі. Тәуелсіздік 
жылдарында тұрғын үй мәселесін шешу 
бағытында «Нұрлы жер», «Қолжетімді баспана», 
«Бақытты отбасы» және өзге де бағдарламалар 
қабылданып, жоғары деңгейде жүзеге асырылып 
келеді. Нәтижесінде көптеген отбасылар тұрғын 
үйге қол жеткізді. Осы уақыт аралығында елімізде 
169 млн шаршы метр тұрғын үй пайдалануға 
берілген. Оның ішінде 7 млн шаршы метрге 
жуығы Қызылорда облысының үлесіне тиеді. Бұл 
бағыттағы жұмыстар лайықты жалғасып келеді. 
Мемлекет басшысы тұрғын үй мәселесін шешуді 
ел өміріндегі негізгі міндеттің бірі ретінде санап, 
оған өз деңгейінде көңіл бөліп отыр. 

Сенат Төрағасы алғашқы пәтердің кілтін 
зейнеткер Роза Жалекееваға салтанатты түрде 
табыс етті. Ол ондаған жылдар бойы Тасбөгет 
кентіндегі №20 үйде үш баласымен бірге тұрған. 

Бірнеше жыл бұрын аталған үй апаттық деп 
танылған. 

– Ескі үйде көптеген қиындықтар кездесті, – 
деді Роза Жалекеева журналистермен жүздесуінде. 
– Олардың барлығы енді артта қалды. Жаңа 
пәтерімізде барлығы талапқа сай. Жаңа баспана 
көңілімнен шығады. 

Салтанатты рәсімнен кейін Мәулен Әшімбаев 
пен Гүлшара Әбдіқалықова пайдалануға берілген 
тұрғын үйдегі пәтерлерді аралап көрді. Жаңа 
баспанаға ие болған Жиделбай Ілиясовтың пәтеріне 
кіріп, қонысына құтты болсын айтты. Ол кісінің өзі 
мүгедек, әйелі – зейнеткер, пәтерде баласы және 
келіні, төрт немересімен тұрады. 

Бұған дейін олар Тасбөгет кентіндегі №11 
тұрғын үйде тұрған. Бұл үй де апаттық ретінде 
танылған. 

– Ұзақ жылдар бойы ескі үйде тұрдық. Тығы-
рықтан шығудың жолын таба алмадық. Алайда 
мемлекет тарапынан бізге осындай қолдау көр-
сетілді. Жайлы баспанаға қол жеткіздім, – дейді ол.

Мәртебелі меймандар Ілиясовтар отбасына 
жаңа теледидар сыйлап, балаларға ойыншықтар 
тарту етті.   

ОТЫЗ ЖЫЛДЫҢ ЖЕҢІСІ – 
БОЛАШАҚТЫҢ ЖЕМІСІ

Тура бір аптадан кейін ел 
Тәуелсіздігінің 30 жылдық 
мерейтойы шарықтау шегіне 
жетеді. Мәртебелі мерекені атап 
өту жер-жерде үлкен салтанатпен 
сән түзеп жатыр. Ал күні кеше 
Қызылордада ерекше салтанатты 
іс-шаралар өтті. Алдымен жаңа 
тұрғын үй пайдалануға беріліп, 
спорт кешені ашылды. Мұнан соң 
ауқымды жобаның бірі – шыны 
зауыты жұмысын бастады. Сондай-
ақ, «Жасампаздыққа толы жылдар» 
атты салтанатты жиын Сыр елінің 
рухын көтерді. Аталған мерекелік 
шараларға Қазақстан Республикасы 
Парламенті Сенатының Төрағасы 
Мәулен Әшімбаев және облыс әкімі 
Гүлшара Әбдіқалықова қатысты.

Мемлекет басшысы Қасым-Жомарт Тоқаев «Тәуел-
сіздік бәрінен қымбат!» атты мақаласында: «Әрбір 
халық өзінің арғы-бергі тарихын өзі жазуға тиіс. Бөтен 
идеологияның жетегімен жүруге болмайды. Ұлттық мүдде 
тұрғысынан жазылған шежіре ұрпақтың санасын оятып, 
ұлттың жадын жаңғыртуға мүмкіндік береді» деп ой 
түйген болатын. Бестомдық беттерінен осы ойдың сәулесін 
көреміз.

Соңғы мәліметпен алсақ, Сыр еліндегі бұқаралық 
ақпарат құ ралдарының саны 100-ден асып отыр. Олардың 
отызға жуығының интернет желісінде веб-нұсқалары бар. 
Сөз жоқ, осы басылымдардың бәрі де егемендігіміздің 
нығаюына өз үнімен үлес қосты. Ал, тарихы 90 жылдан 
асатын аймақтың ата басылымы «Сыр бойы» және 
орыстілді «Кызылординские вести» газеттерінің орны бір 
бөлек.

Ғасырлық 
ғибрат 
жолында

Халықтың 
демеушісі, 

дәріптеушісі 
болып, ақпарат 

айдынындағы заман 
ағыстарында желкенді 

кемедей жүзген баспасөз 
құралдары дүниеге қалай келді, 

қандай қиын соқпақтардан өтті, 
мұны білу – туған жердің тарихын, рухын тану.

Дәл осы мақсатты көздеген зерделі 
азаматтар облыс әкімдігінің қолдауымен 
«Сыр журналистикасының тарихы» атты 
бес томдық танымдық жинақты өмірге алып 
келді. Қызылордалық «Тұмар» бас пасынан 
жарық көрген бестомдықты ел тәуелсіздігінің 
30 жылдығына арналған тарту десек те дөп 
түсеміз. Себебі, бұл еңбекте халқымыздың 
өткен өмір өрнектері айшықты әдіптелген, 
тәуелсіздік жылнамасын жазып шыққан баспасөз 
құралдарының бет-бейнесі сомдалған.

«АЛТЫН САПА»: «Абай-Дәулет» және 
«Алтын Орда» марапатталды

Сейсенбі күні Мемлекет басшысы Қасым-Жомарт 
Тоқаев «Алтын сапа» және «Парыз» сыйлықтарының 
иегерлерін марапаттау рәсімінде бейнебайланыс арқылы 
сөз сөйледі.

Президент өз сөзінде «Алтын сапа» байқауы 15 
жылдан бері өткізіліп келе жатқанын және бүгінге дейін 
150-ден астам компания Президент сыйлығының иегері 
атанғанына назар аударды.

Сөйле жүрек, 
сөз сенде...

“Аграрлық сала 
қолдаусыз қалған емес”

Мемлекеттік 
марапат иелері

Аймақ

1-бет

СПОРТ – 
ДЕНСАУЛЫҚ КЕПІЛІ

Сыр өңіріне сапары 
барысында Қазақстан 
Республикасы Парл аменті 
Сенатының Төрағасы 
Мәулен Әшімбаев «Naman 
ata» спорт кешенінің 
ашылуына қатысты. 
Аталған спорттық ны

санды салуға өңірге белгілі кә
сіпкер, «АбайДәулет» ЖШС 
басшысы Мұрат Сәрсенбаев 
қолдау көрсетті. Нысандар 
құры  лысын жүргізу 20202023 
жылдарға жоспарланған. Олардың 
алғашқысы «Ақмешіт» және 
«Мерей» шағын аудандарындағы 
спортпен айналысуға ниетті 
балалар мен жасөспірімдерге 
арналған. Кешенде футбол алаң
дары, күрес залы, өзге де спорт
тық қажеттіліктер бар. 2023 
жылдың соңына дейін бассейн мен 
жатақхана құрылысы пайдалануға 
беріледі. 

– Біз ел Тәуелсіздігінің 30 
жылдығы мерейтойы қар саңында 
тұрмыз. Аталған уақыт ара
лығында барлық салада үлкен 
табыстарға қол жеткізілді. Мұн
дай жарқын көріністер спорт 
сала сында да байқалды. Ұлт 
Көшбасшысы, Елбасы Нұрсұлтан 
Әбішұлы Назарбаев барша қазақ
стандықтарды салауаты өмір 
салтын ұстануға шақырды. Кәсіби 
деңгейде спорттың дамуына 
айрықша көңіл бөлінді. Біздің 
спортшылар халықаралық, әлемдік 
деңгейде үздіктер сапынан 
табылды. Олардың қатарында Сыр 
өңірінің талантты өрендері бар. 
Атап айтқанда, ауыр атлетикадан 
төрт дүркін Әлем чемпионы Илья 
Ильин, мәнерлеп сырғанаушы 
Элизабет Тұрсынбаева еліміздің 
мақтаныш тұтатын саңлақтарына 
айналды, – деді Мәулен Әшімбаев. 

Спорт кешенінің директоры 
Мұрат Сәрсенбаевтың айтуынша, 
жас өрендердің мұнда спорттың 
сегіз түрімен айналысуға толық 
мүмкіндігі бар. Мәселен, олар 
самбо, грекрим күресі, қазақша 
күрес, дзюдо, каратэ, волейбол, 
бас кетбол, гандбол және футбол
дың қырсырына қаныға алады. 

Тәуелсіздік жылдарында елі
мізде спорттық инфрақұрылым 
нысан дарының саны үш есеге 
артқан. Ал дене шынықтыру 
және спортпен тұрақты шұғыл
данушылар алты есеге көбейді. 

Облыста биыл екі мың 
екі жүзге жуық баланы қамту 
мақсатында мемлекеттік тапсырыс 
негізінде 212 млн теңге бөлінген 
еді. Ол алдағы жылы 638 млн 
теңгеге ұлғайтылып, нәтижесінде 
төрт мың үш жүзден аса баланың 
сергектікті серік етуіне мүмкіндік 
жасалмақ. 

ШЫНЫ ЗАУЫТЫ 
ІСКЕ ҚОСЫЛДЫ

Қазақстан 
Республикасының Тұңғыш 
Президенті - Елбасы 
Нұрсұлтан Назарбаевтың 
тапсырмасына сәйкес 
еліміз индустрияландыру 
бағытында жаңа технология 
енгізудің көш басында 
тұруы тиіс. Осы бағдарлама 
аясында 2010 жылдан 
бері облыста құны 151 
млрд теңгені құрайтын 31 
инвестициялық жоба жүзеге 
асты.
Мемлекет басшысы Қасым

Жомарт Тоқаев биылғы Жол   да
уында экономиканы әр та рап  тан
дыру, өндірістік тауар  лар дың түрін 
көбейтіп, экс порт географиясын 
кеңейтуді міндет теген еді. 

Сонымен Тәуелсіздігіміздің 
30 жылдығына орай Сыр елінде 
көптен күткен қуаныш болды. 
Республикалық индустрияландыру 
картасына енген үш ауқымды 
жобаның бірі – шыны зауыты 
өз жұмысын бастады. Жаңа өн
дірістегі күйдіру пешін іске қосу 
салтанатына Қазақстан Респуб
ли касы Парламенті Сенатының 
Төрағасы Мәулен Әшімбаев пен 
облыс әкімі Гүлшара Әбдіқалықова 
қатысты.

Мұнда Мәулен Әшімбаев 
Тәуелсіздіктің 30 жылдық 
мерекесімен құттықтап, зауыт 
жұмысшыларына сәттілік тіледі.

– Алдағы аптада еліміз үшін ең 
басты мереке – Тәуелсіздіктің 30 
жылдығын атап өтеміз. Өткен 30 
жылда Қазақстанда көп жұмыстар 
атқарылды. Елбасы Нұрсұлтан 
Әбішұлының бастамасымен 
барлық салада даму көрсеткіші 
жоғарылады. Әлеуметтік бағытта 
тиісті реформалар жасалып, халық 
жағдайын көтеруде түрлі шаралар 
қабылдадық. Осының нәтижесінде 
қай облыс, қай өңірде болмасын, 
ауыз толтырып айтар жетістіктер 
жетерлік. Тәуелсіздік жылдарында 
Қызылорда облысының да 
даму қарқыны айтарлықтай. 
Экономикасы өркендеп, өндіріс 
орындары артып келеді. Бүгін 
де сондай өндіріс ошағының 
ашылуына куә болып отырмыз. 
Белгілі себептермен жұмысы 
кешеуілдеген зауыттың ашылуына 
Үкіметтің қолдауы мен облыс 
әкімдігінің табандылығы және 
инвесторлардың зор көмегі тиді деп 
айтсақ қателеспейміз. Қазақстан 
ғана емес, Орта Азиядағы өзге 
де мемлекеттердің қажеттілігін 
қамтамасыз ететін жаңа өндірістік 
нысанның ашылуымен шын 
жүректен құттықтаймын, – деді 
Сенат Төрағасы.

Шыны өңдеу зауыты жыл 
ішінде 197,1 мың тонна табақша 
шыны немесе тәулігіне 600 
тонна шыны түрлерін өндіруге 
қабілетті. Мамандар пікірінше, 
бұдан кейін сырттан алатын 
өнімге тәуелділік азаяды. Тағы бір 
айта кетер жайт, Қазақстан ғана 
емес, басқа мемлекеттерге деген 
экспорттың 30 процентін жүзеге 
асыруға мүмкіндік бар. Зауыттағы 
барлық жабдықтар әлемнің 
жетекші елдерінен әкелінген. 
Мысалы, шыны пеші мен қалайы 
балқыту ваннасы АҚШ, күйдіру 
пеші Румыния технологиясымен 
істелген. Кесу және құрама шыны 
цехы Италия мен Финляндияның 
тәжірибесімен іске асса, өндірістегі 
азот және сутегі станциясы 
Қытай елінің  заманауи үлгідегі 
технологиясымен қондырылған.

– Тәуелсіздігіміздің 30 жылдық 
мерейтойы қарсаңында жаңа 
технологияларды пайдаланып, 
бәсекеге қабілетті өнім 

шығаратын, еліміздің және өңір 
экономикасын дамытуға тың 
серпін беретін жоба – шыны өңдеу 
зауытын іске қостық, – деді облыс 
әкімі Гүлшара Әбдіқалықова. 
Сондайақ облыс басшысы қол 
жеткен жетістіктердің барлығы 
ауызбіршілікпен атқарған істердің 
жемісі екенін атап өтті. 

– Тәуелсіздік жылдары өңір 
экономикасына 4 трлн теңгеден 
астам инвестиция тартылды. 
Жалпы өңірдегі өнеркәсіп 
өндірісінің үлесі 1991 жылғы 
11 проценттен 30 процентке 
артқан. Шыны өндіру барысында 
90 процент жергілікті шикізат 
пайдаланылады. Шыны бағасының 
80 процентін құрайтын негізгі 
компонент – кальциленген сода. 
Сондықтан, Аралда салынатын 
сода зауытының негізгі тұ
тынушысы – осы зауыт болмақ. 

Зауыт толық қуаттылыққа 
шыққанда 226 жаңа жұмыс 
орны, қосалқы өндірістерде 300
ге жуық тұрақты жұмыс орны 
құрылады. Ең бірінші кезекте 
жергілікті мамандарға басымдық 
беріледі. Дана қазақ халқымыздың 
«Тәуекелдің ісі – игі» деген жақсы 
сөзі бар. Расында, ел игілігі үшін 
атқарылған әр істе кедергілер 
мен қиындықтарға мойымай 
тәуекелдерге бара білсек қана 
жемісін көреміз, жетістікке 

жетеміз. Бүгінгі шара осының бір 
дәлелі. Міне, енді шыны зауытын 
дамыту Сыр елінің әлеуметтік
экономикалық жағдайын көтеруге 
айтарлықтай серпін беретіні сөзсіз. 
Облыс халқын көптен күткен 
зауыт жұмысының басталуымен 
шын жүректен құттықтаймын! 
Еліміз тыныш, халқымыз бейбіт, 
Тәуелсіздігіміз мәңгі болсын! – 
деді зауыттың іске қосылуында 
сөйлеген сөзінде облыс әкімі.  

Айта кету керек, технологиялық 
талаптарға сай жоғары сапалы 
өнім алу үшін пешті 3 ай бойы 
қыздырады. Бұл жұмыс бірнеше 
кезеңмен жүреді. Алдағы қаңтар 
айынан бастап пешті қыздыру 
және шыны балқытудың негізгі 
кезеңі іске аспақ. Ал ақпаннан 
наурызға дейін пеш өзінің жұмыс 
режиміне қосылып, температурасы 
1600°С жетеді екен.

– Пештің қызу уақыты шегіне 
жеткенде балқыту пешін іске 
қосып, шикізат өңдеуді бастаймыз. 

Одан соң балқыту ваннасының 
жұмысы жүреді. Осылай өз 
кезегімен жұмыс тәртібі алға баса 
бермек. Айта кету керек, облыстың 
өзінен кәсіпорынға 250300 адам 
жұмысқа қабылданады. Оның 
ішінде бірнеше маманды Қытай 
елінен арнайы курсқа қатыстырып, 
оқыту да жоспарда тұр, – 
дейді жоба директоры Жандос 
Сағымбаев.

Құны 42 млрд теңгеден астам 
жобаның бастамашысы «Орда 
Гласс ЛТД» мамандарының 
болжамынша, алғашқы шыны 
өнімі алдағы жылдың сәуір айында 
нарыққа шықпақ.

ЖАСАМПАЗДЫҚҚА 
ТОЛЫ ЖЫЛДАР

Нартай Бекежанов 
атындағы қазақ 
академиялық музыкалық 
драма театрында Қазақстан 
Республикасы Тәуелсіздігінің 
30 жылдығына арналған 
«Жасампаздыққа толы 
жылдар» атты салтанатты 
шара өтті.
Салтанатты шарада құттықтау 

сөз сөйлеген облыс әкімі іргетасын 
бекітіп, негізін қалаған Тұңғыш 
ПрезидентЕлбасы Нұрсұлтан 
Назарбаевтың бастауымен тәуелсіз 
Қазақстан дүниежүзілік картада өз 
орнын қалыптастырып, ең дамыған 
40 елдің қатарына қосылғанын 
атап өтті. Мемлекет басшысы 
ҚасымЖомарт Кемелұлы Тоқаев 
«Барымыз да, бағымыз да – 
Тәуелсіздік!», – деп айқындай 
түсті.

– Біз Тәуелсіздіктің алғашқы 
күндерінен экономикамызды 
қалыптастыруға барынша күш 
салып келеміз. Тәуелсіздіктің 30 
жылы ішінде Сыр елі қарқынды 
дамып, индустриалдыаграрлық 
өлкеге айналды. Ғасыр жобасы 
атанған «Сырдария өзенінің 
арнасын реттеу және Арал 
теңізінің солтүстік бөлігін сақтау» 
(САРАТС) жобасы жүзеге асты. 
Қасиетті де киелі Қорқыт ата 
жерінен қазақтың үш азаматы 
– Тоқтар Әубәкіров, Талғат 
Мұсабаев, Айдын Айымбетов 
ғарыш кеңістігін бағындырды. 
Ғарыштық құрылымдар мен 
Байқоңыр қаласының инфра құры
лымы жүйеленді.

Өңіріміз үшін «Батыс Еуропа 
– Батыс Қытай» құрлықаралық 
автокөлік дәлізінің маңызы зор. 
Бес облыс аумағынан өтетін 2787 
шақырым жолдың 812 шақырымы 
Қызылорда жерінде. Бұл аудан 
орталықтары теміржол мен 
автожол бойында орналасқан 
облысымыз үшін ең тиімді екенін 
айту керек. Бүгінгі күні өңірдегі 
жақсы жағдайдағы жолдардың 
үлесі 2,5 есеге артып отыр. 30 
жылда өңір экономикасына 4 
трлн теңгеден астам инвестиция 
тартылды. Жалпы өңірлік өнімдегі 
өнеркәсіп өндірісінің үлесі 1991 
жылғы 11%тен 30%ке артты. 
Күріштің 10ға тарта сорты 
шығарылып, оның өнімділігі мен 
жалпы алынған өнімі бүгінде 
1991 жылғы көрсеткіштен 1,5 
есеге өсті. Өңіріміз жұмыс 
жасап тұрған шағын және орта 
бизнес субъектілері санының өсу 

қарқыны бойынша елдегі үздіктер 
қатарында, – деді Гүлшара 
Әбдіқалықова.

Сондайақ, аймақ басшысы 
30 жыл ішінде 8 млн шаршы 
метрге жуық тұрғын үй 
пайдалануға беріліп, жүздеген 
әлеуметтік нысан бой көтергенін 
айтты. Аймақ халқының 97%і 
орталықтандырылған ауызсумен 
қамтылған.

– Жыл соңына дейін табиғи 
газды халықтың 67%і пайда
ланатын болады. 30 жыл ішінде 
500 мыңнан астам бала дүниеге 
келсе, халықтың саны 824 мыңға 
көбейіп, өмір сүру ұзақтығы 8 
жылға артты. Бүгінде өңірде 
бірқатар көрсеткіштер бойынша 
оң динамикаға қол жеткіздік. 10 
айдың қорытындысымен өнеркәсіп 
өнімі өндірісі, оның ішінде өңдеу 
саласы, ауыл шаруашылығы 
өнімдерінің өндірісі көбейді. 
Жұмыс жасап тұрған шағын және 
орта бизнес субъектілері саны 
өсіп, құрылыс жұмыстары мен 
пайдалануға берілген тұрғын үй 
көлемі де артты. 2408 пәтерлік 
110 тұрғын үйдің құрылысы 
жүруде, оның ішінде Байқоңыр 
қаласында 250 пәтерлік 5 тұрғын 
үй бар. Облыс экономикасына, 
оның ішінде өңдеу өнеркәсібіне 
тартылған инвестиция көлемі 2,6 
есеге өсті. Индустрияландыру 
бағдарламасы аясында 46 
инвестициялық  жоба іске асуда, 
бұл 7 мыңнан астам жаңа жұмыс 
орнын ашуға мүмкіндік береді. 
Биыл 500ге жуық жұмыс орны 
құрылатын 4 жоба жүзеге аспақ. 
Олардың қатарында бүгін іске 
қосылған Қызылорда қаласындағы 
шыны зауыты бар. Оның 
айналасында қосалқы өндірістер 
дамиды, – деді облыс әкімі.

Аймақ басшысы ел Тәуел
сіздігінің 30 жылдығы аясында 
өткізілген ауқымды шара
ларға да тоқталды. Атап айтсақ, 
республикалық ақындар ай
тысы, Сыр сүлейі Кете Жүсіп 
Ешниязұлының 150 жылдығына 
арналған жыршыжыраулар бай
қауы елге рухани тарту болды. 
Елбасының «Ұлы даланың жеті 
қыры» мақаласына орай халық 
ауыз әдебиетінің таңдаулы үл
гілері ретінде 3 томдық Сыр өңірі 
фольклоры антологиясының І 
томы – «Жанқожа батыр» жарыққа 
шықты.

– Бұл – Президенттің «Тәуел
сіздік бәрінен қымбат» мақа
ласына сәйкес өңірдің даму 
белестерін насихаттайтын «Сыр 
елі» мегажобасы аясындағы 
маңызды жобалардың бірі. Осы 
жоба аясында қазақ, орыс және 
ағылшын тілдерінде «Сыр – 
Алаштың анасы» атты кітап жарық 
көрді. Ақ күріштің атасы Ыбырай 
Жақаевтың 130 жылдығын атап 
өттік. Келер жылы «Халық 
қаhарманы» Роза Бағланованың 
100 жылдығына Қызылордада 
ескерткіш орнатылады. Тарихи
мәдени мұраларымызды сақтау 
мақсатында ежелгі Бәбіш мола 
және ортағасырлық Жанкент, Сы
ғанақ қалашықтарына қазба жұ
мыстары жалғасуда. Осындай игі 
істерімізбен Тәуелсіздігіміздің 30 
жылдық мерейтойына жетіп отыр
мыз, – деді Гүлшара Наушақызы.

Мұнан соң Сенат Төрағасы 

Мәулен Әшімбаев облыс тұр
ғындарын мерекемен құттықтап, 
Қазақ станның жетістіктеріне тоқ
талды.

– Тәуелсіздік жылдарында мем
лекеттілігіміз толық қалыптасты. 
Іргеміз бекіп, шекарамыз біржола 
шегенделді. Мемлекеттік инсти
туттардың берік негізі қаланды. 
Ескірген жоспарлы экономикадан 
уақыт талабына сай жаңа 
экономикалық модельге көштік 
және оны нығайта түстік, – деді 
Сенат Төрағасы.

Сондайақ, осы жылдар 
ішінде Қызылорда облысы да 
қарқынды дамып, қазір маңызды 
индустриялық және аграрлық 
өңірге айналғанын тілге тиек етті. 
Ел Президенті өңірлерді дамытуға 
ерекше назар аударып отыр. 
Мемлекет басшысы биылғы қазан 
айында 10 ұлттық жобаны бекіткен 
болатын. Олардың қатарында 
«Қуатты өңірлер – ел дамуының 
драйвері» арнайы жобасы да бар.

– Бес жыл ішінде Өңірлерді 
дамыту бойынша ұлттық жобаны 
іске асыруға айтарлықтай қаражат 
бөлінеді деп жоспарлануда. 
Еліміздің «ішкі байланысын» 
күшейту міндеті жүктеліп отыр. 
Ішкі көлік желісін дамыту үшін 
республикалық маңызы бар және 
жергілікті маңызға ие жолдар 
салынып, қайта жаңғыртылады. 
Бұл Сыр елінің көліклогистикалық 
әлеуетін одан әрі арттыра түсетіні 
сөзсіз, – деді Мәулен Әшімбаев.

Сонымен қатар, қызыл орда
лықтарды Тәуелсіз діктің 30 
жылдығымен құттықтап, оларға 
бақбереке тіледі.

– Тәуелсіздіктің 30 жылдығы – 
еліміз үшін маңызды меже, айтулы 
белес. Қазақстан бұл кезеңге ірі 
жетістіктермен жетіп отыр. Ал, 
ендігі міндет – барымызды бағалап, 
жеңісті жолымызды жалғау. 
Біз әрдайым Тәуелсіздігімізді 
сақтауға, қорғауға және нығайтуға 
күш салуымыз қажет. Ол үшін 
татулығымыз берік, тірлігіміз 
тиянақты болуға тиіс. Осы бағытта 
бәріміз жұмылып, нәтижелі еңбек 
ете береміз деп сенемін, – деді 
Сенат Төрағасы.

Мұнан соң шарада мемлекеттік 
және қоғамдық қызметте сіңір
ген еңбегі, елдің әлеуметтік
экономикалық және мәдени 
дамуына, халықтар арасындағы 
достық пен ынтымақтастықты 
нығайтуға қосқан елеулі үлесі үшін 
бірқатар азаматтар наградталды. 
Атап айтқанда, «Ұрпақтан 
ұрпаққа» қоғамдық бірлестігінің 
төрағасы Алмагүл Божанова және 
«Нұрай» жауапкершілігі шектеулі 
серіктестігінің директоры 
Сейітқали Алшынбаев «Парасат» 
орденін иеленді. Сондайақ, айма
ғымыздың бірқатар азамат тары 
«Құрмет» орденімен, ІІІ дәрежелі 
«Еңбек даңқы» орденімен, 
«Ерен еңбегі үшін» медалімен, 
«Шапағат» медалімен, Қазақстан 
Республикасының Құрмет грамо
тасымен марапатталды.

Сонымен қатар, аймақ бас
шысы ғарышкерұшқыш Тоқтар 
Әубәкіровке, еңбек арда гері, 
су шаруашылығына еңбегі 
сіңген қайраткер Нариман Қып
шақбаевқа және Қазақстан 
Республикасы Парламенті Се
на   тының депутаты Мұрат 
Бақтиярұлына облыс әкімдігі мен 
облыстық мәслихаттың бірлескен 
шешіміне сәйкес «Қызылорда 
облысының құрметті азаматы» 
құрметті атағын тапсырды. Қа
зақ стан Республикасының Халық 
Қаһарманы Тоқтар Әубәкіров 
бастаған азаматтарға жұрт шы
лықтың ықыласы ерекше болды. 
Қатысушылар марапат иелеріне 
қол соғып, қошемет көрсетті.

Салтанатты шара мерекелік 
концертке ұласты. «Томирис», 
«Хассак» ансамбльдері биден 
шашу шашты. Дәстүрлі әншілер 
Марат Сүгірбай К.Әзірбаевтың 
«Басты өлеңін», Бисенбек 
Төлеубай халық әні «Жорғатайды» 
және Бағдаулет Қарғабаев Біржан 
салдың «Он саусақ» әнін орындап, 
Батыс, Арқа, Жетісу, Алтай
Тарбағатайдың аманатын сазды 
сәлем етіп жеткізді.

Сүлейлер шығармашылығы 
сирек кездесетін құбылыс ретінде 
өзіндік сипаты басым өнер екені 
белгілі. Сыр елінің танымал 
дәстүрлі орындаушылары – 
Серік Жақсығұлов, Марат 
Сүгірбай, Ақмарал Ноғайбаева 
Айбек Тәңірбергенов, Шолпан 
Бимбетова, Нұртілек Ақтаев, 
Майра Сәрсенбаевалар өнер 
көрсетіп, көрермен қошеметіне 
бөленді. Сондайақ, үш мәрте 
«Алтын домбыра» иегері, айтыскер 
ақын Мұхтар Ниязов көптеген 
республикалық айтыстардың 
жеңімпазы Нұрзат Қарудың қыз 
бен жігіт айтысын да жұртшылық 
зор ықыласпен қабылдады.

Осылайша, тоғыз жолдың 
торабы, қазақы болмыстың қай
нары болған өлкенің өнегелі 
өткені мен жарқын болашағы 
театр ландырылған қойылымкон
церттен толықтай көрініс тапты.

Концерт соңында өнерпаздарға 
ҚР Парламенті Сенатының Төр
ағасы Мәулен Әшімбаев пен облыс 
әкімі Гүлшара Әбдіқалықованың 
ықылас гүлдері тарту етілді.

Ержан ҚОЖАСОВ,
Биболат СӘТЖАН,

«Сыр бойы»
Суреттерді түсірген 

Б.ЕСЖАНОВ

Отыз жылдың жеңісі – болашақтың жемісі

–  Биылғы салтанатты жиын 
Тәуелсіздіктің 30 жылдық 
мерей тойымен тұспа-тұс келіп 
отыр. Мұның зор символдық 
мәні бар. Егемендік кезеңінде 
Қазақстанда бизнестің дам-
уына жан-жақты жағдай 
жасалды. Соның нәти жесінде 
жаңа заманға сай кәсіп керлер 
шоғыры қалыптасты. Олар 
ұлттық экономиканың басты 
қозғаушы күшіне айналуда, – 
деді Мемлекет басшысы. 

Президент атап өткендей, 
кейінгі 10 жылда өңдеу 
өнеркәсібінің экономикадағы 
үлесі тау-кен саласының 
көрсеткішінен асып, 13 па-
йызға жеткен. Отандық өнер-
кәсіпті, медицина ғылы мын 
цифрландыру ісінде жетістік 
бар. Мемлекет басшысы өз 
Жолдауында 2025 жылға қарай 
өңдеу өнер кәсібінің экспортын 
1,5 есеге, еңбек өнімділігін 
30 пайызға арттыру міндетін 
жүктеген болатын. Ендігі 
жерде бұл аса маңызды 
мақсатқа қол жеткізу үшін 
қажетті жағдайлар жасалуда. 
Осы ретте, «Өнеркәсіп 
саясаты туралы» Заңды тезірек 
қабылдаудың маңызы зор. 

Сонымен қатар отандық 
бизнес көрші елдердің нары-
ғына шығуы үшін заманауи 
инфрақұрылымды дамыту қа-
жеттігі үлкен  маңызға ие. 

– «Қорғас» шекара маңы 
ынты  мақ тастығының ха-
лық  аралық орталығы та-
бысты жұмыс істеп тұр. 
Сонымен қатар тағы төрт 
трансшекаралық хаб: оның 
екеуі Ресеймен шекарада, 
Өзбекстанмен және Қыр-
ғызстанмен шекарада бір-
бірден салу жоспарлануда. 
Бұл транзакциялық шығын-
дарды азайтуға, көлік 
логистикасының тиімділігін 
арттыруға және нәтижесінде 
экспортымызды ұлғайтуға 
мүмкіндік береді, – деді 
Президент бұл ретте.

Мемлекет басшысы сон-

дай-ақ, елімізде өндірілетін 
тауарлардың бәсекеге қабі-
леттілігін арттыру мен сапаны 
бақылаудың заманауи жүйесін 
енгізуге мықтап назар аудару 
қажеттігін еске салды. 

– Кәсіпорындардың бизнес-
процестеріне жасалатын диаг -
нос тика осы саладағы жаһан-
дық үрдістерге сай болуға 
тиіс. Бұл жерде, ең алдымен, 
цифрландыру және Индустрия 
4.0 элементтерін пайдалану 
туралы сөз болып отыр. Осыған 
байла нысты «Алтын сапа» 
кон курсының талаптарын 
Сапа ны басқарудың еуро-
палық қорының (EFQM) 
жаңа моделіне біртіндеп сәй-
кестен діру керек. Біз үздік 
халық аралық үлгілер мен 
тәжірибелерге сай болуымыз 
қажет, – деді Президент. 

Өнеркәсіп саласында білікті 
мамандар жетіспейді. Бұл – 
индустрияландыру үдерісін 
тежейтін факторлардың бірі. 
Мемлекет басшысы атап 
өткендей, 2025 жылға қарай 
500-ге жуық индустриялық 
жобаны іске қосу жоспарланып 
отыр.  Үкімет аталған өндіріс 
орындарында жұмыс істейтін 
білікті кадрларды осы бастан 
дайындауы керек. Жас 
мамандарды қолдау әр кез-
де маңызды. Мемлекет тара-
пынан тиісті субсидиялар 
қарас тырылғанымен әлі де 
жеткіліксіз. «Үкімет «Ата-
мекен» ұлттық кәсіпкерлер 
палатасымен бірлесе отырып, 
жұмыспен қамту ды және 
қызметкерлердің біліктілігін 
арттыруды ынталан дыруға 
бағытталған қосымша шара-
ларды пысықтауы қажет», – 
деп атап өтті Қасым-Жомарт 
Тоқаев.

Отандық кәсіпкерлер мен 
Қазақстандағы халықаралық 
компа ниялар әлеуметтік жа-
уап  кершілік қағидасын әр-
дайым берік ұстанады. Оның 
айғағын індет кезінде көрсетті. 
Бұдан бөлек биылғы «Парыз» 

байқауына қатысушылар 
әлеуметтік жобаларға және 
қайырымдылық шараларға 20 
миллиард теңгеге жуық қаржы 
жұмсағаны атап өтілді. Олар 7 
мың жаңа жұмыс орнын ашқан. 
Мемлекет басшысы халықтың 
әл-ауқатын арттыруға, ел 
экономикасын көтеруге ат-
са лысқан барша бизнес 
өкілдеріне шынайы риза-
шылығын білдіріп, конкурс 
жеңімпаздарын жариялады.

Сонымен биыл «Алтын 
сапа» конкурсының «Үздік 
индустриялық жоба» номи-
нациясын «YDD Corporation» 
ЖШС (Қарағанды облысы) 
иеленді. «Үздік инновациялық 
жоба» номи нациясы бойынша 
«Агро фирма TNK» ЖШС 
(Ақмола облысы) үздік атанды. 
«ПО Глобал-Спецодежда» 
ЖШС (Ақтөбе облысы) мен 
«Karachaganak Petroleum 
Operating B.V.» ЖШС-нің 
қазақстандық филиалы (Батыс 
Қазақстан облысы) «Парыз» 
конкурсының бас жүлдесін 

иеленді. Жеңімпаздарға жүл-
делерді Премьер-Министр 
Асқар Мамин табыстады.

«Парыз» республикалық 
кон курсы «Үздік әлеуметтік 
жауапты кәсіпорын», «Еңбекті 
қорғау саласындағы үздік 
кәсіпорын», «Үздік ұжымдық 
шарт», «Эко логияға қосқан 
үлесі үшін» номинациялары 
мен «Жылдың үздік әлеуметтік 
жобасы» арнайы жобасынан 
тұрады. Олар дың ішінде 
жеңімпаздарды анықтаудың 
іріктеу шарттары (критерий) 
бекітілген. 

Осы жылы «Парыз» кон-
курсына қатысуға облыс 
бойынша барлығы 24 өтінім 
түскен. Нәтижесінде «Еңбекті 
қорғау сала сындағы үздік 
кәсіпорын» номинациясы 
бойынша қызыл ордалық «KAP 
Technology» ЖШС «Парыз» 
сыйлығының күміс жүлдесіне 
ие болды.  

Айта кетейік, «KAP Tech-
nology» ЖШС-нің негізгі 
міндеті – «Қазатомөнеркәсіп» 

ҰАК» АҚ холдингінің қыз-
метін автоматтандыру, робот-
тандыру және цифр ландыру. 
Серіктестік құра мында Нұр-
Сұлтан, Алматы, Өскемен 
қалаларында және Таукент, 
Қыземшек, Шиелі елді мекен-
дерінде орналасқан алты 
аумақтық бөлімше бар.

Сондай-ақ, дәстүрлі шарада 
ҚР Президентінің «Алтын 
сапа» сыйлығын табыстау 
рәсімі өтті. 

Биыл конкурсқа қатысу 
үшін Қызылорда облысынан 
4 кәсіпорын – «Абай-Дәулет» 
ЖШС, «Алтын Орда» ЖШС, 
«МИР-2001» ЖШС және 
«Сана сезім» ЖШС өтінім 
берді.

Нәтижесінде «Абай-Дәу-
лет» ЖШС және «Алтын 
Орда» ЖШС «Алтын сапа» 
сыйлығының лауреаттары 
атанды.

«Абай-Дәулет» ЖШС 
«Азық-түлік тауарларын және/
немесе ауылшаруашылық 
өнім шығаратын үздік кәсіп-

орын» номи нациясы бо-
йынша үздік атанды. Ком-
панияның директоры Мұрат 
Сәрсенбаевқа сый лықты 
Индустрия және инфра құры-
лымдық даму министрі Бейбіт 
Атамқұлов табыстады.

Компания өз жұмысында 
Сапа менеджменті жүйе сіне, 
Тамақ өнімдері қауіп сіздігі 
менедж ментіне сәй кестік 
серти фи каттарын бас шылыққа 
алады және осы стандарттардың 
барлық сапа лық талаптарын 
орын дайды. «SYR DANI» 
брендімен күріш жармасы 
ел ішінде жо ғары сұранысқа 
ие және Ресей, Өзбекстан, 
Моңғолия, Украина, Тәжікстан 
елдеріне экспортталады. 

Ал «Алтын Орда» ЖШС 
«Халыққа арнал ған тауар-
ларды шығаратын үздік 
кәсіп  орын» номинациясы бо-
йынша «Шағын кәсіпкерлік 
субъектісі» санатында же-
ңіс ке жетті. Компанияның 
директоры Рахымжан Ера-
лиев ке марапатты ҚР Премьер-
министрі нің орынбасары Роман 
Скляр табыс етті. 

«Алтын Орда» ЖШС – қар-
қынды дамып келе жатқан 
қазақ стандық кәсіпорын, 
нарықта «Ассоль» және «Sa-
fia» брен дімен йодталған 
ас тұзын өндіруші ретінде 
танымал. Сондай-ақ, компания 
Қызылорда қаласындағы 
қоймалық жыл жымайтын 
мүліктің ірі меншік иесі. 
Кәсіпорын қызметінің негізгі 
бағыттарына ас тұзын өндіру 
және сату, көтерме және 
бөлшек сауда, үй-жайларды 
жалға беру қызметтері кіреді. 

Жалпы, ҚР Президентінің 
«Алтын сапа» сыйлығын алуға 
арналған конкурс 2006 жылдан 
бастап жыл сайын өткізілуде. 
Сыйлық белгілі бір ұйымның 
өнімдер мен қызметтерінің 
сапасы, олардың қауіпсіздігін 
қамтамасыз етудегі жоғары 
нәтижесі, сондай-ақ сапаны 
басқарудағы тиімді әрі озық 
әдістер енгізгені үшін беріледі.

«АЛТЫН САПА»: «Абай-Дәулет» және «Алтын Орда» 
марапатталды

«ПАРАСАТ» ОРДЕНІМЕН

Алшынбаев Сейітқали Бегманұлы –
«Нұрай» ЖШС директоры, 

Қызылорда қаласы 

Божанова Алмагүл –
«Ұрпақтан ұрпаққа» ҚБ төрайымы, 

Қызылорда қаласы

Махашов Бақдәулет 
Еркінбекұлы –

«Жан-Арай» ЖШС құрылтайшысы, 
Қызылорда қаласы

«ҚҰРМЕТ» ОРДЕНІМЕН

Арыстанов Ақылбек –
«Каусар Групп» ЖШС техникалық 

бақылау бойынша сарапшысы, 
Қызылорда қаласы  

Боранбаев Қайрат Жомартұлы – 
«K-Group LTD» ЖШС директоры, 

Қызылорда қаласы

Жұмбеков Дәулет Егембергенұлы – 
«Ақмая» ШҚ төрағасы, Қызылорда 

облысының Шиелі ауданы

Кененбаев Аманкелді – 
Қазақстан Суретшілер одағының 

Қызылорда облыстық филиалының 
төрағасы

Кузнецов Андрей Юрьевич –
«Фирма-Балауса» ЖШС директоры, 

Қызылорда облысының 
Шиелі ауданы

Пұсырманов Болатбек 
Жүсіпбекұлы – 

«Қазақстан заңгерлер одағы» РҚБ 
Қызылорда облыстық филиалының 

төрағасы 

Тілеп Ібайдулла Тілепұлы –
«Тілеп» ЖШС директоры, Қызылорда 

облысының Қазалы ауданы

Шағыртаев Имамзада
Қуанышбайұлы – 

«Таң ЛТД» ЖШС директоры, 
Қызылорда облысының 

Жалағаш ауданы

ІІІ ДӘРЕЖЕЛІ 
«ЕҢБЕК ДАҢҚЫ» ОРДЕНІМЕН

Әбдіжәлиев Жеткерген Әдішұлы –
«Аралтұз» АҚ механигі, Қызылорда 

облысының Арал ауданы

Байзақ Бақтыбай Құлмағанбетұлы – 
«ҚЭТТК» АҚ Шиелі АЭТ 

электрослесарі, Қызылорда облысының 
Шиелі ауданы

Қошанов Сабит Олжабайұлы –
«Қызылордажылуэлектрорталығы» 

МКК жұмысшысы, Қызылорда қаласы

Наурызбай Нұрлан Орысбайұлы – 
«РЗА-Агро» ЖШС агрономы, 

Қызылорда облысының Қазалы ауданы

«ЕРЕН ЕҢБЕГІ ҮШІН» 
МЕДАЛІМЕН

Абизов Ділмұхамед Мнуарбекұлы – 
«Dalatex» ЖШС директоры, 

Қызылорда қаласы     

Азаматов Берік 
Алдабергенұлы –

«Бесарық» ШҚ күрішшісі, 
Қызылорда облысының 

Сырдария ауданы

Алпысбаев Ықылас Жақсылықұлы – 
«Ықылас» ШҚ төрағасы, Қызылорда 

облысының Арал ауданы 

Амруллин Марат Харисұлы –
«Проект Сервис» ЖШС директоры, 

Қызылорда қаласы 

Баумұратов Серік Сағатұлы – 
«ПетроҚазақстан Құмкөл Ресорсиз» АҚ 

менеджері, Қызылорда қаласы

Ботаев Қазбек Камалұлы –
Облыстық «Кызылординские вести» 

газетінің бас редакторы,  
Қызылорда қаласы

Бохаев Нұрмұхамет Омарұлы –
«Арал ауданы әкімінің аппараты» КММ 

басшысы, Қызылорда облысы

Дүйсеков Сәкен Спандиярұлы –
«Көпбейінді қалалық ауруханасы» 

МКК хирург дәрігері, 
Қызылорда қаласы

Еламан Жолмырза Қайыпұлы –
«Қызылорда облыстық индустриялық-
инновациялық даму басқармасы» КММ 

басшысының орынбасары

Ерназаров Жорабек Шаршабекұлы –
«Қазсушар» РМК Қызылорда филиалы 

директорының орынбасары, 
Қызылорда қаласы 

Жарасов Құрманғали 
Кішкенбайұлы – 

«№191 орта мектеп» КММ 
директорының орынбасары, Қызылорда 

облысының Сырдария ауданы 

Жиенбаев Шаймағанбет 
Байдүсенұлы – 

«Е.Әуелбеков атындағы дарынды 
балаларға арналған №4 мектеп-интерна-
ты» КММ мұғалімі, Қызылорда облысы  

Жоламанов Ерлан Ералыұлы –
«Қызылорда облысының энергети-
ка және тұрғын үй-коммуналдық 
шаруашылық басқармасы» КММ 

басшысының орынбасары

Жұматов Талғат Тасболатұлы –
«Олжас» ЖШС директоры, 

Қызылорда қаласы

Қалхоразова Ұлбосын Қайқыбекқызы –
«И.Тоқтыбаев атындағы № 35 мектеп-

лицейі» КММ мұғалімі, Қызылорда 
облысының Сырдария ауданы

Қосмұратова Айгүл 
Жаңабергенқызы –

«Абзал және К» ТС директорының 
орынбасары, Қызылорда қаласы

Құлмырзаев Нұрлан Серікұлы –
«Қорқыт Ата атындағы Қызылорда 

мемлекеттік университеті» РМК инсти-
тут директоры, Қызылорда қаласы 

Мырзабаев Серік Абдужаппарұлы –
«Бекарыс Агрофуд» ЖШС агрономы, 

Қызылорда облысының 
Жаңақорған ауданы

Ниязов Мұхтар Мәуленұлы –
«Қызылорда қалалық мәдениет және 

тілдерді дамыту бөлімі» КММ басшысы

Нұрасылова Алмагүл 
Рахманбердіқызы – 

«Қызылорда облысының эконо-
мика және бюджеттік жоспарлау 
басқармасы» КММ басшысының 

орынбасары

Райғаниев Ерлан Тельманұлы –
«Қызылорда облысының әкімі 

аппараты» КММ басшысы

Рзалиев Еркін Оразалиұлы –
жеке кәсіпкер, Қызылорда облысының 

Байқоңыр қаласы

Сағитжан Мешітбек 
Нағашыбайұлы –

Қызылорда облысының жұмылдыру 
дайындығы басқармасының 

«Жұмылдыру және шұғыл жұмыстар 
орталығы» КММ басшысының 

орынбасары

Сәрсенбаева Майра 
Алшынбекқызы –

«Қызылорда облыстық халық 
шығармашылығын дамыту және 

мәдени-продюсерлік орталығы» КМҚК 
сектор меңгерушісі

Спанов Жоламан Акбарұлы –
«СК Данекер» ЖШС директоры, 

Қызылорда қаласы

Турбаева Аймен Сексенбайқызы –
Қызылорда облыстық «Көкжиек» 

ҚБ жетекшісі

Шарипов Ералхан Тұрсынханұлы –
«ҚЭТТК» АҚ Қызылорда ЭТС 

бригадасының шебері, 
Қызылорда қаласы

«ШАПАҒАТ» МЕДАЛІМЕН

Изекеева Айгүл  Абдразаққызы –
«Арал ауданаралық ауруханасы» КМК 

аға медбикесі, Қызылорда облысы

Миербеков Мұхитдин Хамидұлы –
«Қызылорда облысының дене 

шынықтыру және спорт басқармасының 
Облыстық жоғары спорт шеберлігі 
мектебі» КММ жаттықтырушысы

Нұрымбетова Күлсін Сағатқызы –
«№1 Қызылорда арнаулы әлеуметтік 
қызметтер көрсету орталығы» КММ 

дәрігер-невропатологі, 
Қызылорда қаласы

Шорабаев Яхия Қадірбекұлы –
«Жаңақорған ауданаралық ауруханасы» 
КМК бас дәрігері, Қызылорда облысы

ҚАЗАҚСТАН 
РЕСПУБЛИКАСЫНЫҢ 

ҚҰРМЕТ ГРАМОТАСЫМЕН

Абуов Жұбаназар –
«Қазалы арнаулы әлеуметтік қызметтер 

көрсету орталығы» КММ мәдени 
ұйымдастырушысы, Қызылорда 

облысының Қазалы ауданы

Аленов Табын – 
«Жамбыл» өндірістік кооперативінің 

төрағасы, Қызылорда қаласы

Әжікенов Ержан Ертарғынұлы –
Сырдария аудандық мәслихатының 

хатшысы, Қызылорда облысы

Байрахтарова Дильфура Бакишқызы –
«№108 орта мектеп» КММ 

директорының орынбасары, Қызылорда 
облысының Қармақшы ауданы

Бахрамова Бахтыгүл Айтанқызы –
«Арал аудандық мәдениет үйі» КММ 

режиссері, Қызылорда облысының 
Арал ауданы

Бимаханов Ербол Темирханұлы –
«ҚЭТТК» АҚ Жалағаш АЭТ 

электромонтері, Қызылорда облысының 
Жалағаш ауданы

Дауленбаев Ануар –
С.А.Жиенқұлов атындағы Байқоңыр 

колледжінің директоры, 
Қызылорда облысы

Ермаханов Асхат Өтепбергенұлы –
«Жер-Жомарт» ШҚ төрағасы, 

Қызылорда облысының Шиелі ауданы

Ерназарова Зафура Шаршабекқызы –
«Алтын ұя» бөбекжай бақшасының 

меңгерушісі, Қызылорда қаласы

Есқожаев Медеу Бердібайұлы –
«Агро-Өркен» ЖШС құрылтайшысы, 

Қызылорда қаласы

Камалов Бақытжан Жарылқасынұлы –
Қызылорда облысының дін істері 

басқармасының «Дін мәселелерін зерт-
теу орталығы» КММ директоры

Кенжанова Қансұлу Мәлімбайқызы –
«Рахман» ШҚ төрағасы, Қызылорда 

облысының Қармақшы ауданы

Казтаева Сәуле –
«Қармақшы аудандық ауруханасы» 

КМК жалпы тәжірибелі дәрігері, 
Қызылорда облысы

Қалымбетов Жарасхан 
Жұмадинұлы –

«Семизбай-U» ЖШС бас инженері, 
Қызылорда облысының Шиелі ауданы

Нұрмағанбетов Арнұр Әлібекұлы –
Қызылорда облысының құрылыс, сәулет 
және қала құрылысы басқармасы» КММ 

басшысының орынбасары

Олжакеш Асқар Анатолийұлы –
«Б.Мергенбаев атындағы №226 мек-

теп-гимназиясы» КММ мұғалімі, 
Қызылорда облысының Қазалы ауданы

Серимов Есет Үсенәліұлы –
«Жеңіс» ШҚ төрағасы, Қызылорда 

облысының Қазалы ауданы

Сыздыков Арман Құттыбайұлы –
«Қызылордажылуэлектрорталығы» 

МКК ауысым бастығы, 
Қызылорда қаласы

Тоғызбаев Қайрат Әбенұлы –
«Қызылорда облысының жердің 

пайдалануы мен қорғалуын бақылау 
басқармасы» КММ басшысы 

Тілеуқабылов Меңлібай Әлібайұлы –
«Арнаулы әлеуметтік қызметтер 

көрсету орталығы» КММ мұғалімі, 
Қызылорда қаласы

Тұсмағамбетов Жандос Бектайұлы –
«Самұрық» инновациялық идеяларды 

дамыту орталығы» ҚҚ директоры, 
Қызылорда қаласы

Шәукебаев Казбек Алтынбекұлы –
«Шиелі ауданаралық ауруханасы» КМК 

бас дәрігерінің орынбасары, 
Қызылорда облысы

Қызылорда облысының 
әкімдігі мен облыстық 

мәслихатының бірлескен 
шешіміне сәйкес

«ҚЫЗЫЛОРДА ОБЛЫСЫНЫҢ 
ҚҰРМЕТТІ АЗАМАТЫ» 

Құрметті атағы тапсырылады:

Әубәкіров Тоқтар – 
Ғарышкер-ұшқыш, Қазақстан 

Республикасының 
Халық Қаһарманы

Қыпшақбаев Нариман – 
Еңбек ардагері, 

Су шаруашылығына 
еңбегі сіңген қайраткер 

Бақтиярұлы Мұрат – 
Қазақстан Республикасы
 Парламенті Сенатының 

депутаты

Мемлекеттік марапат иелері
Қазақстан Республикасының Президенті Қасым-Жомарт Кемелұлы Тоқаевтың 2021 жылғы 2 желтоқсандағы 

«Қазақстан Республикасының мемлекеттік наградаларымен наградтау туралы»  №700 Жарлығына сәйкес
Мемлекеттік және қоғамдық қызметте сіңірген еңбегі, елдің әлеуметтік-экономикалық және мәдени дамуына, халықтар 

арасындағы достық пен ынтымақтастықты нығайтуға қосқан елеулі үлесі үшін төмендегі азаматтар наградталады:

1-бет



Қоғамның қай саласында бол
сын, жастардың орны ерекше. 
Мем лекет басшысы Қасым
Жомарт Тоқаев «Қа зақ стан 
жас әрі жастар дың мем лекеті. 
Жастарымыз – да му  дың қозғаушы 
күші» деп ел тірегі болар буынға 
үлкен сенім артты. 

Еркін елде өскен ұрпақ тың 

ру хы әрдайым биік те. Олардың 
бойын дағы қа бі летті дамытуға 
Тәуел сіз діктің алғашқы жылы
нан бастапақ ерекше көңіл 
бөлініп келеді. Мемлекеттілікті 
сақтап, Қа  зақстанды гүлдендіру 
ұрпақ қа жүк телген міндет болып 
қала беретінін ескерсек, атал ған 
форумның да мақ саты айқын.

Жастар форумына ішкі саясат 
басқармасының бас шысы Мира 
Қазбекова мен Сыбайлас жемқор
лыққа қар сы ісқимыл агенттігінің 
ай мақтағы департаменті бас шысы
ның міндетін атқарушы Руслан 
Ягмусаев және өңір дегі өнерлі әрі 
белсенді жас тар қатысты.

– Елбасы Нұрсұлтан На
зарбаев тың жақында ғана жарық 
көрген «Тәуелсіздік тағылымы» 
атты ма қа ла сында «Ынтымағы 
жарас қан елдің табысы тасып, 
абыройы асады. Берекесі қашқан 
елдің қуаты кетіп, құты қашады. 
30 жыл ішінде біз ғасырларға 
бергісіз даму жолынан өттік. Ауыз 
толтырып айтар та быс  тарымыз да 
аз емес» де ген болатын. Расында 
да Қа зақстанның жаңа табыс
тары мен болашақ же ңістері 
жер қойнауындағы пай далы 
қазбаларында емес, жүрегі оттай 
лаулаған жалынды жас тар дың 
еншісінде. Отанына адал, сер тіне 
берік, өз мүд десінен ел мүд десін 
биік қоя алатын, кәсіби жоғары 
шың далған жастар мем ле ке ті
міздің стратегиялық қоры бо лып 
есептеледі. Жастар дың бойы
на ізгі қасиеттер орнағанда ғана 
біз жарқын болашақтың бағы тын 
баянды етеміз. Сол себепті бүгінгі 
ұйымдастырылып отырған фо
румның мақсаты – адалдық пен 
әділдікті бойына арқау еткен бел
сенді жастардың ба сын қосу әрі 

ұлықтау, – деді өз сөзінде Мира 
Қазбекова.

Басқарма басшысының сө
зін ше, облыста 3675 мем ле кеттік 
қыз меткер болса, оның ішінде 29 
жасқа дейінгі 443 жас бар. Аталған 
жастар арасында қоғамдағы сыбай
ластық көріністеріне жол бер меу 
мақса тында ұдайы тү сіндірме 
жұмыс тары жүргі зілуде. Сондай
ақ осы бір қоғамдық дерттің алдын 
алу да өңірдегі жастар арасында да 
100ге жуық түрлі кездесу ұйым
дастырылып, сала ма ман дарымен 
бірлескен көпте ген жоба іске асы
рыл ған.

Шара барысында облыс 
әкімінің орынбасары Серік Ахмет 
пен ішкі саясат бас қармасының 
басшысы М.Қаз бекованың «Алғыс 
хаты» өңірге белгілі бірнеше да
рынды жастарға табысталды. 
Сондайақ департамент бас шы
сының міндетін атқарушы Руслан 
Ягмусаев Тәуел сіздік мерекесімен 
аймақ жастарын құттықтап, ізгі 
тілегін жет кізді.

– Қазір елімізде агент тіктің 
жем қорлыққа қарсы күрестегі 
рөлі зор. Сонымен қатар, бізбен 
бір лесе жұмыс істеп, ақпарат 
айды нында жұмыстарды 
көрсетуде БАҚ өкілдерінің де 
рөлі ерекше. Біз Тәуелсіздіктің 
30 жылдығы қар саңында ішкі 
саясат бас қармасымен бірлесіп, 
сы бай ластыққа төзбеу шілік мә

де ниетін көтеру, қоғам да ғы 
жемқорлыққа қарсы көз қа  расты 
қалыптастыратын құн  ды лықтар 
жү йесін нығай ту мақса  тында ақ
парат құрал да ры өкіл де ріне байқау 
жария лағанбыз. Жеңім  паздарды 
құт тықтай отырып, жемқор лық
пен күресудегі әрбір аза маттың 
бел сенділігі біз үшін өте маңызды 
екенін тағы да қайта лағым келеді, 
– деген Руслан Ягмусаев жүлдегер 
жур налистерді арнайы дип лом 
және қаржылай сыйақы мен мара
пат тады.

Айта кетсек, байқаудың ынта
ландыру жүлдесін Шие лі аудан
дық «Өскен өңір» газеті бас ре
дакторы ның орын басары Гүлнәр 
Дүйсе баева, аймақтық «Qyzy
lorda» телеарнасының тілшісі 
Дәулет Сағит және «Сыр дидары» 
газетінің бас ре дак торы Сәкен 
Алдашбаев алды. Үшінші орын 
облыс тық «Рухани жаңғыру» 
орта  лығының маманы, жур налист 
Нұрбике Қазиқы зына бұйырса, 
екінші орын жүлдесі «Сыр бойы» 
газе тінің бөлім басшысы Ержан 
Қожасовқа берілді. Ал шы ғар
машылық байқаудың бі  рінші 
бәйгесін «Халық» га зетінің тілшісі 
Рыскелді Жахман жеңіп алды.

Форум соңында сөз ал
ған «Сыр үміті» жастар қа уым
дастығының атқарушы директоры 
Талғат Тілес «Ар лылық – адам 
бойындағы ең асыл қасиеттің бірі. 

Ар лы кісі ұят, иба, намыс, қа нағат, 
әдеп, шү кіршілік се  кілді бірқатар 
игі қасиет тер  ді бойына жинақтай 
біл ген мол парасат иесі» екендігін 
айтып, жастарды тура жолдан 
тай дырмауда ал дыңғы буынның 
айрықша рөлі барын қозғап өтті.

– Ғасыр дертіне айналған сы
байлас жемқорлықпен кү ресте 
отба сындағы жас ұрпақ тәрбиесіне 
терең мән беріп, оларды тәрбие
леуде баба ұстанымдарын терең 
сіңіру маңызды екенін жеткіз
гім келеді. Біз «Сыр үміті» 
жастар қауымдастығы сыбайлас 
жем қор лықтың алдын алу, 
превенция бағытында жұ мыстар 
жүргізудеміз. Жас тар ды рухани 
байыту, білім мен ғылымға 
құштар және шығармашыл 
жастар мен жасөспірімдерді қол
дау – қа уымдастықтың негізгі 
мақ  сат тарының бірі. Күні кеше 
Тұңғыш Президентіміз Нұр сұлтан 
Әбішұлы өзінің «Тәуелсіздік та
ғы лымы» атты мақаласында «Біз 
алақанға салып өсірген сол азат 
ұрпақ ендігі жерде «Мен Қазақ
ста ныма не беремін?» дегенді ой
лауы керек» деп жазды. Бұл сөз 
әрбір қазақстандық жасқа терең ой 
салары сөзсіз. Елге адал қызмет ету 
– бізге парыз, перзенттік міндет, – 
деп сөзін түйіндеді ол.

Е.БЕКМЫРЗАҰЛЫ

– Бекмырза Қайыпұлы, 
еге мен діктің алғашқы жыл
дарында елдің жағдайынан 
хабардармыз. Шын мәнінде, ел  
қандай кө ңіл күйде қарсы алды 
деп ой лайсыз? 

– Тәуелсіздік таңы атқанына 
ши рек ғасырдан астам уақыт өте 
шыққан екен. Күні кешегідей 
барлығы көз алдымда тұр. Тоқ
саныншы жыл дарға дейін мен 
шал ғайда жатқан Қуаң дария 
ауылында директор қыз метін 
атқардым. Ауылда 50 мыңға тарта 
қой болды. Елмен бірге шаруа
шылықтың жағдайын түзеуге 
күш салдым. Еңбегіміздің жемісін 
көрдік. Шаруашылық алдыңғы 
қатардан кө рінді. Тоқсаныншы 
жылдардың ба сында халық 
депутаттары аудандық кеңесінде 
төраға қызметін атқардым. 1993 
жылы қайтадан шаруашылық 
жұмысына ауысып, жергілікті тұр
ғындар ұсынысымен 1994 жылы 
ІІІ Интернационал колхозына 
төраға қызметіне келдім. 

Аталған ауыл бұрыннан шар
уа сы шалқыған берекелі тір
шілігімен ерекшеленетін. Сан 
түр лі ұлт өкіл дері мекендеген 
елді мекен тұр ғын дары кеңес
тік кезеңде толайым та быс тар
ға кенелді. Сондықтан ма ған 
жүктелген міндет ауыр еке нін 
түсін дім. Шаруашылық жұмы
сын ширатуға барынша күш 
сал дық.  Уақытпен санасқан 
жоқпыз.  Рас, ол уақытта ақша 
мәсе лесі қиын еді.  Ала сапыран 
уақыт. Істің көзін таба білмесең, 
бәр кері кетеді.  Ауыр тисе де 
жұмыла еңбек еттік. Шаруа
шылықтың бұрынғы іскерлік 
бай ланысын жандандыруға мән 
бердік. Өздерің білетіндей, Қар
мақшының қасында орналасқан 
Байқоңыр қа ласында қаншама 
әскери мекемелер бар. Сол ме
кемелермен байланыс ор натуға 
көңіл бөлінді. Оларға күріш, 
азықтүлік, ет өнімдерін алып 
бардық. Орнына жанармай се
кілді дүниелерге айырбас жа
сал ды. Осы ның әсері шығар, 
шар уашылық бұ рынғы биігінен 
төмендеген жоқ. Халықтың жағ
дайы жақсы болды. Елді мекенде 
күріш, сүт, ет өнімдерін өңдейтін 
цехтар қалыпты жұмыс жасады. 
Ол жергілікті тұрғындарға арзан 
бағада берілді. 

– Тоқсаныншы жылдардың 
ортасында елімізде халықтың 
әлеу меттік ахуалы төмен болға
нын білеміз. Сіз сол уақытта 
аудан әкімі қызметін атқарған 
едіңіз... 

– 1995 жылы Қармақшы ауда
нының әкімі қызметіне келдім. Бұ
дан бұрын ұзақ жылдар бойы ауыл 
шаруашылығы саласында еңбек 
еттім. Ал әкімдік қызметтің жүгі 
ауыр. Онда аудандағы ауқымды 
мә селелерді шешуге тура келеді. 
Ол уақытта ақша де генің қат. 
Жабайы бартер деген бар. Алатын 
затыңа мал және басқа заттармен 
есептесуге тура келеді. Мәселен, 
бір сиырға 200 литрлік бөшкемен 
мотор майы алынады. Бір қойға 

керзі етік келеді. Болмаса, ол екі 
сабынға бағаланатын. Басқа амал 
жоқ. Осындай қадамға баруға 
тура келді. Әрине, оның зардабы 
аз тиген жоқ. Жайылым төсін 
толтырған мың ғырған малдан әп
сәтте көз жа зып қалдық. 

Не керек, сол уақытта елдің 
ара сында түрлі әңгімелер айтылып 
жүрді. Соған қарамастан халық 
ер теңгі күнге зор үміт артты. 
Жағ дайды жақсарту жолында 
халқа дерінше еңбек етті. Қазір 
мына бір оқиға есіме түсіп отыр. 
Аудан әкімі қызметін атқаратын 
кезім. Та ңертең жұмысқа бет 
түзегенде ой ланып келемін. Кейде 
алдымнан мұңмұқтажын айтқан 
тұрғындар шығады. Арасында 
балаларын еріт кен әйелдер де бар. 
Оларды әкімшілік ғимаратында 
қабылдап, өзіміздің уәжімізді 
айтамыз. «Егемендікті жа ңа алып 
жатырмыз. Қиындық уақыт ша 
ғой. Алдағы уақытта бәрі жақ
сарады. Сеніңіздер» деген сөзбен 
жұбатамыз. 

Қай кезде де халқымыз са
бырлы қалпынан тайған емес. 
Берекебір ліктің арқасында 
ауырт палықты ең серіп келеміз. 
Кейін облыста бас шылық қызмет 
атқарғанда, Се натта депутат 
болған кезімде жер лестеріммен 
талай мәрте жүз дестім. Сол 
уақыт та бұрын әкімші лікке жағ 
дайын айтып келген тұр ғын
дармен жолығудың сәті түскен 
еді.  Жүздесу барысында өткен 
оқи  ғаларға оралып әңгіме еткен 
жайымыз бар. Бүгінгі күнге 
шүкірлік еттік. Елдің алдағы 
күндерде жағда йымыз бұдан да 
жақсы болатынына сенім ар
татынын байқаған едім. Ашығын 
айтайық, кейінгі жылдарда ел
дің жағдайы жақсарды. Оны ха
лықтың тұрмыстіршілігінен бай
қау қиын емес. Ең бек еткенге жол 
ашық. Бар лық мүм кіндік бар. 

Әкім қызметінде жүргенде 
ау данда өндірісті дамытуға күш 
сал дым. Бұл жөнінен Қармақшы 
ау даны облыста алдыңғы қатарға 
қо сылды. Бірнеше мәрте облыста 
үз дік көрсеткішке жеттік. Арнайы 
мара патқа ие болдық. 

2001 жылы облыстың аграр
лық саласына инвестор ретінде 
келген «Шапағат» ЖШСде 
ди ректор қыз метін атқардым. 
Оған Сырдария, Жа лағаш аудан
дарындағы көптеген шаруашылық 
қарады. 

2004 жылы облысқа Икрам 
Адыр беков әкім қызметіне кел
геннен кейін маған облыс әкімінің 
орын ба сары болуға ұсыныс 
түс ті. Бұл қыз мет атқарған ке
зеңде өңірде көп теген жобалар 
жүзеге асты. Елбасы Нұрсұлтан 
Назарбаевтың қолдауы мен Сыр
дария өзенінің арнасын реттеу 
және Солтүстік Арал теңізін 
сақтап қалу бағытында игілікті 
істер жүзеге асырылды. Бұл ай
мақта су ресурстарын жүйелі пай
далануға үлкен септігін тигізді. 

– Айта кетерлігі, сол бір тұста 
күріш тұқымына байланысты 
көп теген мәселелер кездесті. 

Оны шешудің амалы қандай 
болды?

– Расын айтқанда, 2000 
жылдан кейін күріш сортына 
байланысты түрлі қиындықтар 
туындады. Жергі лікті сорт пи
рикуляриоз ауруына шалдықты. 
Соның салдарынан бір шама бө лігі 
жарамсыз күйге түскенін білеміз. 
Оны дәрілеу ке йін шықты. Дәріні 
ұшақпен себуің қа жет. 

Күрішке байланысты проб
лема елдегі ағайынның тіршілігіне 
елеу лі әсер етті. Сортты жаңартуға 
қол қысқа. Ол уақытта облыс 
орта лы ғында орналасқан күріш 
ғылы мизерт теу институтының 
материал дықтехникалық базасы 
оған сай кел мейді. 

2008 жылы сол кездегі облыс 
әкімі Мұхтар ҚұлМұхаммедпен 
ақыл даса отырып, күріш шаруа
шы лығы саласында оң бетбұрыс 
жа сал ды. Бұл мақсатта Ресейдің 
Крас нодар өлкесіндегі бұрынғы 
бү кіл одақтық күріш ғылыми
зерттеу инсти тутымен әріптестік 
байланыс орнатуға назар ауда
рылды. Жергі лікті мамандар және 
ға лым дармен бірге барып қайт
тық. Кеңестік ке зеңде ол өңірден 
жет кізілген «Кубань» сорты Сыр 
то пы рағына жақ сы бейімделгенін 
алдың ғы тол қын жақсы біледі. 

Ресейге сапарымыз барысында 
біздің жердің топырағына, кли ма
тына, суына сәйкес күріш сорт
тары таңдалды. Қаржы мәселесі 
де оң тайлы шешілді. Осылайша 
күріш сорт тарын жеткізіп ал
дық. Ол жер гілікті диқандарға 
та ратылды. Қуа нарлығы, ол 
сорт тар жергілікті то пыраққа 
бірден сіңісіп, алғашқы жылдың 
өзінде мол өнімге негіз қаланды. 
Қызылордалық егіншілер бүгінгі 
күнге дейін сол сорттарды 
егіп, өнімділікті арттыруға қол 
жеткізіп келеді. 

Сол кезеңде аздаған уақыт об
лыстық ауыл шаруашылығы бас
қар масына жетекшілік жасадым. 

Одан кейін Жаңақорған ауданына 
әкім болып бардым. 

Бұл уақытта елдің жағдайы 
жақ сарып қалған еді. Десе де, ше
шілмеген түйткілдер кездесетін. 
Со лардың бірі – жол мәселесі. 
Көп теген ауылға тек тас төселген 
екен. Кейбірінде ұзақ жылдан 
бері жөндеу жүргізілмеген. Осы 
бағытта нақты істер атқарылды. 
Ауданда жолдың жағдайы бір
шама жақсарды. Тіпті, аудан орта
лығының өзінде шеткі көшелерде 
асфальт түгілі тас тө селмегенін 
көзіміз көрді. Әрине, барлығын 
бюджет есебінен жөндеп беру 
мүмкін емес. Сондықтан жүк көлігі 
бар жергілікті кәсіпкерлермен 
жүздестік. Ақылдаса отырып, 
атал ған көшелерге тас төсеу ісі 
жолға қойылды. Оған қажетті 
қиыршық тас жергілікті аумақта 
өндіріледі.

Осылайша аталған мәселеге 
бай  ланысты көптеген түйткілдің 
тү йіні тарқатылды. Бірекі жыл 
бұ рын ауданға тағы жол түсті. 
Байқа ғаным, кезінде біз тас 
төсеген кө ше лерге асфальт са
лынған екен. Осының барлығы 
еліміздің дәулеті тасып, экономи
калық жағдайының жақсарғаны 
емес пе? 

Сол бір жылдарда ауданда 
жа ңадан мектеп салу кеңінен 
қанат жайды. Оған дейін типтік 
жобадағы білім ошақтары са
наулы болатын. Көптеген мектеп
терге күрделі жөн деу жасалды. 
Қазір аудандағы бар лық ауылға 
жолыңыз түсе қалса, жа ңа мек
тептер бірден көзге түседі. Сол 
кезеңде және одан бергі жылдарда 
Жаңақорғанда мәдениет ошақ
тары, медициналық бекеттер са
лынды. 

Ауданда Шалқия кентінің 
жағ дайы мәз еместі. Кезінде 
өндіріс орны жұмыс жасағанда 
бой көтерген ғимараттар сол 
жыл дарда қаңырап бос қалған 
еді. Көпқабатты үйде үштөрт 

пә тер қалған. Оған жылу, су 
беруге болмайды. Өндіріс орнын 
қайтадан іске қосу мүмкіндіктері 
сол кезеңдерде қарастырылды. 
Әрине, оған қомақты қаржы 
қажет екені белгілі. Қазір бұл 
мақсатта тиісті жұ мыстар қолға 
алынуда. Алдағы уақытта өз 
шешімін табады деген үміттемін. 
Бүгінде «БайкенU», «СКЗU» 
секілді уран өндіретін және күкірт 
қышқылы зауыты аудан эко но
микасына оң әсерін тигізіп келеді.

– Ұзақ жылдар бойы 
қызмет атқарған маман ретінде 
өңірдің ауыл шаруашылығы 
саласының дамуы жөнінде 
көзқарасыңыз қандай? Алдағы 
уақытта қандай мәселелерге 
көңіл бөлінуі тиіс?

– Шындығын айтайық, қазір 
өңір дің аграрлық саласында 
көпте ген оңды өзгерістер бар. 
Мәселен, өнім өндіру бойынша 
іс ілгері басты. Күріш өнімділігі 
едәуір артты. Ди қандар әр 
гектардан 5060 цент нер ден дән 
жинауда. Оған қандай жағдайлар 
негіз қалады? Бүгінде тұқым, 
техника жағдайы өте жақсы. 

Бұрынғы жылдарда егін алқа
бында ескі комбайн, тракторлар 
жиі көзге ұшырасатын еді. 
Олардың жүр генінен тұрғаны көп 
болатын. Бұл астықты ысырапсыз 
жинауға көп кедергісін келтіретін. 
Егіннің үштен біріне жуығы 
далада қалып қоятын. Қазіргі 
жаңа техникалардың жұмыс 
жасау деңгейі жоғары, ешқандай 
масақ қалдырмайды. Бүгінде егін 
алқабында кезінде арман болған 
«John Deere», «Claas» комбайндар 
зырылдап жүр. Бұрын әрбір 
шаруа шылықтағы 56 бригаданың 
әрбі рінде 4 жаткадан келеді. Қазір 
сол жұмыстың барлығын небәрі 2 
«McDonald’s» жаткасы атқарып 
жүр. 

– Депутаттық қызмет – 
үлкен жауапкершілік. Сол 
жылдардан қандай ой бөліскен 
болар едіңіз?

– Қазіргі кезде ауыл өмірінде 
оң өзгерістер бар. Бұл бағытта 
мемлекет тарапынан қолға алын
ған «Ауыл – ел бесігі» бағдар
ла масының септігі зор. Жалпы, 
елі мізде 6 мыңнан астам елді 
ме кен бар. Бағдарлама олардың 
әлеу меттікэкономикалық жағ
да йының жақсаруына негіз қа
лады. Ауыл дардың 2,5 мыңға 
жуығы тіректі, қалғаны серіктес 
елді мекендер санатына енгі
зілді. Ал шалғайда жатқан кей
бір ауылдар келешегі жоқ деп 
та нылды. Біздің өңірде бір тәуірі 
көпшілігі шоғырланып ор
наласқан. Әрбірінде егін, мал 
шаруа шылығы секілді тіршілігі 
бар. Бағдарламаның ауылдардағы 
жол, мектеп, су секілді әлеуметтік 
проблемасын шешу бағытында 
оң әсері бар. Дегенмен ендігі 
кезекте бағдарлама аясында елді 
мекендерде өндіріс орындарын 
ашуға мән берілгені дұрыс деп 
санаймын. 

2012 жылы облыстық мәс
лихатқа депутат болып сайланып, 
оған хат шы ретінде сенім білдірді. 
Ал 2014 жылы ҚР Парламенті 
Сенатына де путаттыққа сайлан
дым. Сол жыл дарда ел өміріндегі 
көптеген маңыз ды мәселелердің 
оң шешілуіне ат  салыстым. 
Сенатта экономика жә не ауыл 
шаруа шы лығы комитет терінде 
мүше бол дым. 

Мен депутат болған кезеңде 
қа былданған барлық заңды тіз
бектеп шығу мүмкін емес. Со
лардың ара сынан өзіме жақын 
ауыл шаруа шы лығы саласында 
берілетін суб си дия мәселесіне 
байланысты ке ңі нен талқылау 
өткізілді. Оған бай ла нысты сан 
түрлі пікірлер ай тылды. Рас, 

негізінен аграрлық салаға бейім
делген Солтүстік Қа зақстан, 
Қостанай облыстарында ірі ша
руа шылықтар көп. Аталған құ
ры  лымдар субсидияға көбірек 
қол жеткізіп жататын. Өйткені, 
олардың мүмкіндігі мол, Мұндай 
шаруа  шылықтар саны біздің 
өңірде аз. Сон дықтан кезінде 
суб сидияны өндірген өніміне 
байланысты берейік деген 
ұсыныс жеткізген едім. 

Десе де, бұған байланысты әлі 
де кейбір олқылықтар кездеседі. 
Соған қарамастан мемлекет та
рапынан бе рілетін бұл көмек 
еліміздің аграрлық саласының 
дамуына елеулі серпін алып 
келді. Жалпы, субсидия әрбір 
шаруашылықтың аяғынан тұр
ғанша берілетін көмегі ғой. Бұл 
Сыр өңі ріндегі күріш егетін 
диқандарға көп көмегін тигізді. 

Сондайақ, өңірдің мал шаруа
шы лығы саласында да оңды өзге
ріс тер көрініс беріп отыр. Қазалы 
ауданындағы «РЗА» се кілді іргелі 
компаниялар өзгелерге үлгі ре
тінде көрсетуге болады. Шаруа
шылықта негізінен асылтұқымды 
сиыр лар күтімге алынған. Одан 
алын ған өнімдерді өңдеу ісі 
жолға қойылған. 

Тәуелсіздіктің алғашқы 
жыл  да рын да бұл сала біршама 
тоқырап қалғаны белгілі. Оған 
байланысты кереғар пікірлер 
айтқан жағдайлар кездесті. Мал 
өсіруге көп қаржы қажет екені 
рас. Кезінде кейбір аза маттар 
«Мұндай шығын шығарғанша 
ол өнімдерді арзан бағада неге 
сырттан тасымаймыз» деген ұш
қары пікір айтқанын естіген едік. 
Уақыт өте келе оған көзқарас 
түзелді. Оған берілетін субсидия 
шаруалардың еңсе тіктеуіне сеп
тігін тигізді. 

– Қазір Сырдария өзеніндегі 
су жағдайы ділгір мәселеге ай
налды...

– Бұл – мемлекетаралық дең
гейде шешілетін мәселе. Бай
қасаңыз, Ор та Азия атырабында 
жатқан төрт мем лекеттің 
шекара сынан өтетін да  рияның 
бойында қаншама су қой масы 
салынған. Климаттық жағ дайға 
байланысты кейінгі жылдарда 
судың төмендеуі байқалып 
отыр. Сондайақ, оның бойында 
тұратын халық саны көбейді. Егін 
көлемі артты. 

Қайсы бір жылдарда мол суды 
қайда жі бе ретінімізді білмей аб
дырап қал ға нымыз есте. Сондай 
сәттерде артық су ды жинап, 
оны кейіннен тиісті мақ  сатына 
жұмсау қажет. 

Жақында Мемлекет басшысы 
та рапынан өңірде «Қараөзек» су 
қой масын салу жөнінде тиісті 
шешім қабылданды. Ол егіс 
уақытында Қа залы ауданындағы 
күріш шаруашы лығын сумен 
қамтамасыз етуге оң әсерін 
тигізетіні белгілі. Ал облыс орта
лығына дейінгі аралықта «Кү міс
кеткен» су қоймасын салу мәсе
лесі де көтеріліп келеді. Дегенмен 
мамандар дария арқылы келетін 
судың балансын шығару қажет 
деп санаймын. Атап айтқанда, 
Аралға жеткізілетін, егінге 
қажетті және артық судың 
мөлшері есептелуі тиіс. Сол 
арқылы өзекті мәселенің толық 
шешімін табуға болады. 

Бір сөзбен айтқанда, тәуел
сіздік жылдарында аймақтың аг
рарлық саласы қолдаусыз қалған 
емес. Ат қарылған әрбір жаңашыл 
жоба – мемлекет тарапынан жа
салған қол даудың оң нәтижесі. 
Сондықтан ал дағы кезеңде де 
осындай байыпты бас тамалар 
жалғасын табады деген үміттемін.

Сұхбаттасқан 
Әділжан ҮМБЕТ, 

«Сыр бойы»    

Қоғам дертіне жас буын қарсы тұруы тиіс

Тәуелсіздік жылдарында Сыр 
өңірінің аграрлық саласында 
көптеген өзгеріс болды. Елдегілер 
бірқатар қиындықты бастан 
кешті. Бұрынғы жылдардағы 
ілгері шаруашылықтардың өзі 
тоқырап қалғандай еді. Ертеңгі 
күннен зор үміт күткен елдегілер 
сол ауыртпалықты көтере білді. 
Көптеген кедергіні еңсерді. Бүгінде 
аймақтың аграрлық саласында 
жаңашыл жобаларға жол ашылды. 

Іргелі компаниялар саны артты. Облыстың ауыл 
шаруашылығы саласында ұзақ жылдар бойы жемісті 
еңбек еткен мемлекет және қоғам қайраткері Бекмырза 
Еламановпен сұхбат Тәуелсіздік жылдарындағы 
өзгерістер өлшемін сабақтайды. 

«Аграрлық 
сала
қолдаусыз
қалған 
емес»

Ел Тәуелсіздігінің 30 жылдығына орай өңірде көптеген 
жарқын бастамалар іске асырылуда. Мерейлі мереке 
қарсаңында облыстық ішкі саясат басқармасы мен ҚР 
Сыбайлас жемқорлыққа қарсы ісқимыл агенттігінің 
аймақтағы департаменті бірлесе ұйымдастырған облыстық 
жастар форумы өтті.

ТЫҢ ТУЫНДЫ

Ғасырлық ғибрат жолында
«Сыр журналистикасының 

тарихы» жинағының 1-томы 
облыс әкімі Гүлшара Әбдіқа-
лықо ваның алғысөзімен ашыл-
ған.  

«Баспасөздің жалпы адам-
зат тарихында алатын орны 
маңызды, ол – халықтың 
рухани-мәдени өмірінің айны-
мас бөлшегі, ой кеңістігін да-
мытушы әрі қоғамдық сананы 
оятуда жол бастаушы күш», – 
деп сөз бастаған аймақ басшы-
сы мұнан әрі өткен ғасырдың 
20-сыншы жылдарында Қы-
зылорда өңірінде жарық көрген 
алғашқы басылымдарды атап-
түстеп, олардың тарихи рөліне 
тоқталады. Бестомдыққа «Сыр 
елі публицистикасының көр-
кемдік кеңістігін көрсететін 
танымдық тағылымы мол, 
өскелең ұрпақ үшін аса құнды 
рухани дүние болады деп ой-
лаймыз», – деп баға береді.

Сонымен бірге кітапта 
«Сыр медиа» ЖШС бас ди-
ректоры, филология ғы-
лым дарының кандидаты 
Аман жол Оңғарбаевтың, фило-
логия ғылымдарының докторы 
Құлбек Ергөбектің, Қорқыт 
ата атындағы Қызылорда уни-
вер ситетінің доценті, тарих 
ғылымдарының кандидаты 
Сағат Тайманның жалпы қазақ 
баспасөзіне жасаған талдау 
ойлары, Сыр журналистикасы-
на айтылған пайым-пікірлері 
берілген.

Мұнан соң алдыңыздан 
«1925-1940 жылдары Сыр 
өңірінен шыққан қазақ ба-
сылымдары» деген тамаша 
тақырып ашылады. Бүгінгі 
жас журналистер кеңес дәуі-
рінің алғашқы жылдарында 
Қызылордадан «Денсаулық 
жолы», «Жаңа әдебиет», «Әйел 
теңдігі», «Жаршы» секілді 
журналдар мен «Ауыл тілі», 
«Жұмысшы», «Еңбекші қазақ», 
т.б. сынды газеттердің жарық 
көріп тұрғанын біле берме-
се керек. Олар кезінде қандай 
тақырыптарды көтерді, ол жер-
де қандай қаламгерлер еңбек 
етті? Осының бәрі білем де-
генге білім, алам дегенге тәлім 
емес пе?

Мысалы оқырманға «Әйел 
теңдігі» журналы жайында мы-
надай бір деректер берілген: 
«Әйел теңдігі» журналына 
жарияланған М.Дулатовтың 
«Қазақ әйелі» деп аталатын 
мақаласында қазақ қыздарын 
әдет-ғұрып бойынша атастыру 
бесіктен басталатыны, тіпті кей 
жағдайда ананың құрсағында 
жатқан кезде атастыратыны, 
бұл «қарғыбау» деп аталаты-
ны келтірілген. Ол «құда болу, 
киіт кию, мінт алу» сияқты 
жоралғымен жалғасатындығы, 
егер қызды атастырған адам 
қайтыс болса, оны «әмең-
герлік» жолмен ағасы неме-
се інісі, туысқандарының бірі 
алатындығы айтылады. Бұл 
жерде автор малы бар шалдың 
жас қызды атастыратындығын, 
«Қызды шал екең алмайды, мал 
екең алады» деген мақалдың 
туындағаны осыдан дейді».

Мінекей, журнал көтерген 
тақырыптың астарында сіз 
салт-дәстүрімізге байланысты 
қанша сырға қанығасыз.

Журнал 1925 жылы  5  ма-
мырда өлкелік партия коми-
те тінің жанындағы әйелдер 
бөлі мінің газеті ретінде 
«Тең дік» деген атпен Орын-
борда шығарылған. 1926 
жылы шілде айынан бас тап 
Қызылорда қаласында «Тең-
дік» газеті журналға айналып, 
«Әйел теңдігі» деп атала-
ды. Журналдың редакторлық 
қызметін 1925-1932 жылдары 
Сара Есова, 1932-1934 жылдары 
Нұржамал Сәнәлиева, Нағима 
Арықова атқарған. Кейіннен 
журнал аты бірнеше өзгеріске 
ұшырап, біздің заманымыздағы 
«Қазақстан әйелдері» атауына 
дейін жеткен.

Кітапта дәл осы сияқты 
басқа да баспасөздерге таным-
дық сипаттағы талдаулар 
жасалған.

Алғашқы томда аймақтың 
ата басылымы «Сыр бойы» 
газетінің тарихына арнайы 
бөлім ашып, айрықша тоқ-
талған. Біз үшін ең қызығы да 
осы бөлім болғаны рас.

Бір кезде, анығырақ айт-
қанда 1970 жылдары «Сыр 
бойы» газеті «1938 жыл-
дан бастап жарық көрді» 
деп есептеліп келген. Шын 
мәнінде газет 1929 жылдың 
1 шілдесінде өмірге келіпті. 
1985-1991 жылдары «Ленин 
жолының» («Сыр бойының») 
редакторы болған, тарих 
ғылым дарының кандидаты  
Нұрділда Уәлиевтің осы газетте 
редактордың орынбасары бо-
лып жүріп жасаған зерттеулері 
арқылы газеттің өмірі тура 
тоғыз жылға ұзарыпты. Бұл 
тарихи дәлдікті анықтау үшін 
ағамыз Мәскеу, Ленинград 
мұрағаттарына дейін барып, 
көз майын тауысқан екен. 

Нұрділда ағамыздың өз ісіне де-
ген сүйіспеншілігі, ізденгіштік 
қасиеті кейінгілер үшін өшпес 
өнеге.

Сонымен бірге газеттің 
ең алғашқы нөміріне жа-
уапты шығарушы ретінде 
Б.Калюков деген атамыздың 
қол қойғаны, одан кейінгі 
жылдарда – М.Гатауллин, 
Г.Сагатов, Ж.Тілепбергенов, 
Ж.Орманбаев, А.Суюнов, 
А.Тоқмағамбетов, Қ.Қа уым   -
баев, Н.Мұратбаев, Б.Смағұл -
ұлы, Қ.Сарбасов, М.Сәтбаев, 
Т.Еле месов, Б.Сарбасов, 
С.Сейітов, Ж.Қонақ  баев, 
Х.Сыз дықов, З.Жар қын   баев, 
Ұ.Бағаев... осы тұс тан бас-
тап – Қ.Әбенов, Н.Уәлиұлы, 
Ә.Рахым бекұлы, Ж.Рах матулла, 
С.Пір назар, Ж.Ақсақалов, 
Н.Аман жолов, Ж.Әбдіраман 
болып, қазіргі бас редактор 
Қ.Шарабидиновке дейінгі ара-
лықты жалғайтын редактор-
ларды кейінгі толқын да жақсы 
біледі.

Неге редакторларды бөліп 
айтып отырмыз. Айтпақшы, сөз 
арасында түсінік бере кетейін, 
бір кезде газет басшылығында 
болғандарды жауапты 
шығарушы деп атаса, беріректе 
ол редактор, одан кейін бас 
редактор деп белгіленген. 
Мен өзім жеті бас редактор-
мен қызметтес болдым, әлі де 
газет редакциясында қызмет 
етіп келемін. Газеттің қалай 
шығатыны, қандай тақырыпты 
көтеретіні, елмен етене болуы, 
көркемдігі, мазмұны тікелей 
бас редакторға байланысты. 

«Сыр бойы» газетімен 
қатар өмір сүріп келе жатқан 
облыстың орыстілді басылы-
мы «Кызылординские вести» 
газетінің де тоқсан жылдан әрі 
тарихы бар. Бірінші томның 
екінші жартысы осы газет тура-
лы ой толғайды.

1930 жылы алғашқы 
нөмірі жарық көрген газеттің 
тұңғыш редакторы Клопо-
тюк деген кісі болған. Мұнан 
кейін «Сыр бойының» да, 
«Ленинский путь» («Кызы-
лординские вести») газетінің 
де редакторлығын Батырғали 
Калюков атқарған. Екі газеттің 
о бастан-ақ тағдырлас, тақы-
рыптас екені осыдан-ақ анық 
байқалады.

Жалпы, Сыр елінің тұтас 
шежіресі осы қос баспасөзден 
табылады. 

***
Екінші томда аудандық 

және қалалық мемлекеттік 
басылымдардың тарихы сара-
ланған. Қоғам дамуындағы 
газеттің рөлі, газетте жарық 
көрген тақырыптар жайлы 
қызықты мәліметтер көп. 

Осы томдықтарды 
нақты тарихи дерек-
термен толықтыру 
ісіне жиырмаға 
жуық журналист 
қатысты. Облыстың 
мемлекеттік 
мұрағатында со-
нау 1930 жылдардың 
еншісіне жататын 
сарғайған газет-
тер тігінділерін ау-
дарып төңкерген 
әріптестеріміз көп 
нәрсені көңіл елегінен 
өткізе білген. 

Республикалық 
мемлекеттік 
мұрағаттарға арнайы 
ресми хат жазылып, 
сұрау салынды, осы 
жинақтың жұмысшы 
тобы арнайы Нұр-
Сұлтан, Алматы 
қалаларына іссапарға 
шығып, жұмыс істеді, 
сөйтіп мәліметтер 
мүмкіндігінше 
толықтырылды. 

Аудандық архивтерден 
де дерек жиналды. Бір кез-
дері аудандық архивтердің 
кейбірінде өрт шығып, соның 
салдарынан бұған дейін 
сақталған газеттердің бірде бірі 
қалмапты. Кейбір аудандық ре-
дакцияларда да газеттің жыл-
дар бойы сақталған тігінділері 
түгелімен тілсіз жауға құрбан 
болған. Кеңестік жылдары 
мемлекеттік мүддеге жұмыс 
жасағанмен, кейінгі жылдары 
жекешеленіп, соның әсерінен 
бірде-бір тарихи мәліметі 
сақталмаған газет редакцияла-
ры да кездесті. Ал, кейбір ре-
дакцияларда редакторлардың 
ұқыптылығының арқасында 
жап-жақсы тарихи дерек-
тер сақталған. Газетке қа-
тысты барлық мәліметтерді 
жинастырып, газеттің маңыз-
ды нөмірлерін көзінің қара-
шығындай сақтап отыр ған ре-
дакторлар да бар. Осының бәрін 
бір ізге түсіріп, құрастырып, 
бұған қосым ша тарихтың көзі 
тірі куәгерлерінен сыр тартып, 
естеліктер жазып алып, жан-
жақтан мәліметтер жинаған 
әріптестеріміздің мойнындағы 

жауапкершілік жеңіл болған 
жоқ.

Бестомдықтың жалпы ре-
дакциясын басқарған «Сыр 
медиа» серіктестігі басшысы 
Аманжол Оңғарбаев мәлімет 
жинаушыларға қате жібермеу 
керектігі жайында қатаң та-
лап қойды. Біреу айтты екен 
деп соның алдына түспей, 
әрбір мәліметтің дұрыстығын 
тексеруді тапсырып қана 
қоймай, өз тексеруінен де 
өткізді. Апта ішінде екі-үш 
мәрте шығармашылық топ-
ты жиып, әрқайсымыздың 
ұсынысымызды тыңдап, ақыл-
дастық өткізіп отырды.

Екінші том негізінен 
«Айдынды Аралдан қарт 
Қаратауға дейін» деген көлемді 
тақырыппен таразыланады.

Мұнда облыстағы жеті 
ауданның және Қызылорда 
қалалық «Ақмешіт апталығы» 
газетінің шығу тарихы, 
оның алғашқы редакторла-
ры, көтерген тақырыптары, 
қоғамдық рөлі, тағы басқа 
да газетке қатысты оқиғалар 
тізбегі жан-жақты көрсетілген. 
Бұл деректер бүгінде архив 
сөрелерінде қатталып жат-
қан газеттің өзінен, жеке 
авторлардың мұрағатынан, 
ар да герлердің естеліктерінен 
жиналған.

Мысалы Арал аудандық 
«Толқын» газеті 1930 жылы 
«Екпінді балықшы» деген ат-
пен жарық көріп, оның өмірге 
келуіне үлкен еңбек сіңірген 
алғашқы редактор Әуелбек 
Қоңыратбаев болған. Әйгілі 
ғалым өзінің қызмет еткен жыл-
дары туралы қызықты естелік 
айтады. Оны оқысаңыз біраз 
қызық мәліметтерге кезігесіз. 
«Екпінді балықшымен» бірге 
орыс тілінде «Аральский 
ударник» газеті де шығып 
тұрыпты. Міне, осындай та-
рихи деректерді білу біз үшін 
өте пайдалы екені айтпаса да 
түсінікті.

Мен өзім осы сегіз газеттің 
екеуінде – қалалық «Ақмешіт 
апталығы» мен Шиелі аудандық 
«Өскен өңір» газетінде бас ре-
дактор болып қызмет еттім. 
Жазушы-журналист Әділхан 
Бәйменов негізін қалап, 
1994 жылдың 15 сәуірінде 
жарық көрген «Ақмешіт апта-
лығының» алғашқы нө мірінен 
бастап газеттің ыстық-суығын 
көргендердің бірімін. Ал, 
«Өскен өңірдің» біз білмейтін 
сырлары көп екен, олардың 
бәрін осы жинақтан таптық.

***
Үшінші томның да көтерген 

жүгі жеңіл емес. Бұл кітапта об-
лыс көлеміндегі теле және ра-
дио хабарларын тарату қызметі 
туралы, сонымен бірге баспаха-
налар тарихы жайлы деректер 
берілген.

Кітапта заманауи цифрлық 
мүмкіндіктер арқылы Сыр 
бойы нан республика аумағына 
тарайтын «Qyzylorda», «Қоғам 
ТВ» теле арна ларының тари-
хы, тыңдар манның сексен 
жыл серігі болып, қазір жабы -
лып қалған облыстық радио, 
жастардың жүрегін жау лаған 
«Сета» радиосы, басқа да 
бұқаралық ақпарат құрал да-
рының қызықты мә ліметтері 
мен оны ұйым дастырған, қыз-
мет еткен кісі лердің баяны 
жазылған.

Қазіргі заман талабына сай 
телерадио жұмысын интер-
нет басылымдары да онан әрі 
дамытты. Белгілі журналист, 
филология ғылымдарының кан-
дидаты Аманжол Оңғарбаев 
негізін қалаған «Kyzylorda-
news.kz» ақпарат агенттігі – 
Қызылорда облысында тұңғыш 
ашылған интернет газеті. 
Бұл газет аз ғана уақыттың 
ішінде республикалық жаңа 
медиа құралдарының арасын-
да беделі бар БАҚ-қа айналып 
үлгерді. Мәселен, агенттіктің 
жаңа сайтында жаңа дизайн-
да тың медиажоба – аудио-
подкаст бөлімі жұмыс істейді. 

Соның арқасында агенттік 
оқырмандары үшін күн са йын 
ақпараттық, сараптамалық, 
мә дени-ағартушылық және 
ав торлық жобалардың аудио-
нұс қасын «ақылды радио» жан-
рында тыңдау мүмкіндігі туды. 

Баспахана ісі – көп адам 
біле бермейтін күрделі әрі пай-
далы сала. Бұл кәсіптің қазаққа 
келуінің өзі оңай болмаған. Ол 
жайында 1915 жылы Міржақып 
Дулатов былай депті: «Қазақта 
баспахана жоқ. Кітап, газе-
та-журналдарымыз ноғай, 
еврей, орыс баспаханаларын-
да басылады. Пайданың көбі 
солардың қалтасында қалады. 
Баспахана ісімен таныстығы 
жоқ кісілерден 1,5-2 есе 
қымбат хақы алады. Егер бас-
пахана ашудың пайдалы кәсіп 
екенін аңғарған қазақ байлары, 
саудагерлері болса, бұл істен 
қазаққа келер пайда көп болар 
еді».

Осының өзі баспахана 
ісінің кешеуілдеп дамыған сала 
екенін байқатады. 

Мен 1993 жылы «Сыр бойы» 
газетіне жұмысқа келгенімде 
кеңес кезінен қалған ескі баспа 
құрылғысы жұмыс істейтін. 
Қорғасыннан әріп теретін ли-
нотип машинасы бар, сосын 
оны қалыпқа салып, бетіне май 
жағып, қағазға түсіреді. Рота-
ция цехы деп аталатын жер-
де қолымызға жұққан майды 
бетімізге жағып жүруші едік.

Қазір заман дамыды, 
мүмкіндік мол. Бірақ, бас-
пахананың қоғамға да, жеке 
адамға да әкелер пайдасын 
білгендер көп емес. Осы істің 
алғашқы қарлығашы, Сыр 
өңірі баспа ісіне серпін әкелген 
қызылордалық кәсіпкер Бай бөрі 
Оңғарбаев болатын. Кітапта 
өткен күндердің осы естеліктері 
айтылады.

Үшінші томның ішінде 
меншікті тілшілер мен об-
лыс әкімінің баспасөз хат-
шылары туралы да мәлі-
меттер топтастырылған. 
Әріп тестеріміздің суреті мен 
өмірбаяны, қай жылы қан-
дай қызмет атқарғандары 
жа йындағы деректер толық 
қамтылған.

***
Төртінші  томда   Сыр  

өңірінде жарық көрген жеке-
меншік  газет-журнал дар дың 
үлкен легі сөз болады. 
Негізінен газет-журнал сатып 
пайда табу деген сөз теңізден 
маржан тергенмен тең жұмыс. 
Сондықтан да болар, осы жеке 
ақпарат құралдарының көбі 
қаржылық қағажу көріп, өз жо-
лын жалғай алмады. Бірақ олар 
елдік мүддеге, ұлттық идеяға 
бағытталған басылым ретінде 
Сыр бойы журналистикасының 
тарихында қалды. Өйткені, «га-
зет – халықтың көзі, құлағы һәм 
тілі» деп Ахмет Байтұрсынов 
айтқандай, басылымның ха-
лық үшін атқаратын қызметі 
зор, елге берер пайдасы мол. 
Сондықтан өкіметтің қолдауын 
күтпей, жеке газет не журнал 
шығару ісін сонау кеңестік 
дәуірге дейінгі кезеңде қолға 
алған азаматтар да болған.  

Мәселен,  1911 жылы 
Тройцк қала сында қазақтың 
зия лы азамат тарының бірі 
Мұхаметжан Сералин өз қар-
жысымен «Айқап» журналын 
шығарған және оның редакто-
ры болған. Ал, 1913 жылдың 
2 ақпанынан бастап жарық 
көрген «Қазақ» газетінің ба-
сылып шығуына алғаш қаржы 
жинастырып әрі қалтасынан 
қаражат шығарған сырбойылық 
Ахмет ишан Оразаев болған.

Тәуелсіздіктің алғашқы 
жылдары жарық көрген жеке 
басылымдардың бірқатары ХХ 
ғасырдың басындағы Алаш 
қайраткерлерінің бағытын ұс-
танып, қазаққа рухани азық 
болар асыл мұраттар жолын-
да маңдай терін көзге құйып  
жұмыс істеді. Газет пайда бер-
месе де өз шығынын жауып 
отырса, соны қанағат тұтты.

Осындай қиындықпен күнін 
көріп, халықтан қолдау тау-
ып, өз жолын қалыптастырған 
бүгінгі «Ақмешіт апталығы», 
«Халық» газеттері секілді 
бірсыпыра басылымдардың 
жан кешті еңбегі беріде қолға 
алынған жаңа газеттерге үлгі 
болды.

Кітапта барлығы 81 газет-
журналдың тарихына шолу 
жасалып, олардың жүріп өткен 
жолын көрсеткен. Олардың 
12-сі жоғары және орта оқу 
орындарының хабаршылары 
мен педагогикалық басылым-
дары екен. Бұл басылымдардың 
бүгінгі күні жарық көріп 
тұрғандары да, кезінде біраз 
еңбектеніп жабылып қалған-
дары да бар. Солардың ішінде 
5-6 рет баспа жүзін көріп, өмір 
сүруін біржола тоқтатқан га-
зеттер де кездеседі. Ақпарат 
айдыны кең болғанмен, нарық, 
бәсеке деген алып кедергілер 
де бар. Бұл қиындықтан өтуге 
тәжірибе де, бедел де, қолдау 
да керек.

Кітапта осындай басылым-
дардың тарихы мен тағдыры 
көрсетілген.  

***
Бесінші томды «БАҚ 

саласындағы Сыр мақта-
ныштары» және «Прак тикалық 
журналистика» аталатын екі 
бөлім құраған.

Кітап – энциклопедия 
си патты, онда қазақ бас-
пасөзіне еңбегі сіңген тарихи 
тұлғалардан бастап, қолына 
қалам ұстап жүрген бүгінгі 
буынға дейінгі аралықтағы да-
рынды, көпке аты танылған 
журналистердің өмірдерегі 
суреттерімен қоса берілген. 

Әлімсақтан Сыр бойы жа-
зу-сызу өнерімен танылған 
тұлғалардан кенде болған емес. 
Тарихы терең топырақтан 
түлеп ұшқан талай-талай та-
лантты буын осы өлкеден 
бұғанасын бекітті.

Тұлғалар тізімі ХІХ 
ғасырдың соңында 1877-1937 
жылдары өмір сүрген қазіргі 
Шиелі ауданы Кердері елді 
мекенінде туған ағартушы, 
публицист, Қазан революция-
сына дейін «Қазақ» газеті мен 
«Айқап» журналында Сыр-
дария губерниясының арнау-
лы тілшісі болған ағар тушы, 
фольк лортанушы, пуб лицист, 
заңгер Қалжан Қоңырат-
байұлынан бас талып, кешегі  
жасындай жарқ еткен, қызмет 
бабында жүріп тікұшақ апа-
тынан қаза тапқан Сағитжан 
Бермағанбетовке дейінгі 
аралық түгел қамтылған.  

Байқап отырғанымыздай, 
кітапқа тек Сыр топырағында 
туған немесе Сыр елінде 
бұқаралық ақ парат құрал да-
рында қызмет еткен аза мат-
тардың дерегі енгізілген. 

Қорғасыннан 
компьютер ге дейінгі 
бір ғасырлық кезеңді 
қамтитын газет 
дәуірі мен магниттік 
лентадан цифрлық 
құрылғылар дең-
гейіне дейінгі кезеңді 
бастан өт керген 
мерзімді басылымдар, 
радио мен телевизия 
майталмандарының 
еңбегі  қазіргі қалам 
ұстаған жастарға 
әрдайым үлгі болып 
қала береді. Мұны 
жай анықтамалық 
емес, Сыр бойы 
журналистикасының 
қайнар бұлағы деп 
есептейміз.

Кітаптың екінші бөлімінде – 
Жолдасбек Ақсақалов, Несібелі 
Рахмет, Шарипа Сақтапова, 
Нұржан Әбжанұлы, Тәжімұрат 
Әлжанов, т.б. секілді тәжірибелі 
журналистер және жоғары мек-
теп оқытушысы, баспа ісінің 
магистрі Аягөз Әбдіразақова 
журналистикаға бейімделу, 

жазу өнерінің қыр-сырын тану, 
оқырманмен байланыс орна-
ту секілді күрделі мәселелер 
төңірегінде ой қозғайды, яғни, 
кейінгі жастарға дәріс береді 
десек те болады.

Мысалы, экономика тақы-
рыбында жазуға машықтанған 
белгілі журналист Жолдас-
бек Ақсақалов: «Ең маңызды 
мәселе – экономикалық термин-
дерге мән беруіміз керек. Про-
цент, рентабельділік, тағы басқа 
терминдерді қазақшалаудың 
қажеті жоқ. Себебі, олардың 
барлығы – халықаралық қауым -
дастықта әлдеқашан қалып -
тасқан ұғымдар. Жалпы, 
қорыта айтқанда, экономи-
када аса білімді қажет ететін 
пайымдаулардың керегі ша-
малы. Оқырманға ұғынықты 
болу үшін барынша қарапайым 
түсінікпен жазған абзал.  Бүгінгі 
күннің талабы да осындай», – 
дейді.

2018 жылы сәуір айында 
«100 жаңа оқулықтың» алғашқы 
сериясын таныстыру кезінде 
Елбасы Нұрсұлтан Назарбаев 
«гимн», «композитор», «пиа-
нино», «процент» сөздерінің 
аудармасын дұрыс емес деген 
болатын.

Сол сөздің астарына 
бара алмаған әріптестеріміз 
көп. «Сыр бойы» газеті осы 
талапқа көшіп, «пайыз» сөзін 
қолдануды қолай көрмеді.

Айтайын дегенім, тәжіри-
белі журналистердің айқын ой-
лары кейінгілерге анық бағыт-
бағдар бола алады. 

Көбіміздің өз құқық тары-
мызға немқұрайды қарай-
тынымыз да жасырын емес. 
Журналист моралі, журна-
лист құқы деген мәселе – әр 
журналистің қорғаны. Кейде біз 
проблемалық мақала жазамыз 
деп екінші проблема тудырып 
жатамыз. Оған көбіне мақалаға 
кейіпкер болған тараптың 
наразылығы себеп болады. 
Бірақ, оның наразылығы не 
үшін туды, өз мүддесін қоғам 
мүддесінен биік қою ма әлде 
нақақ қиянат көріп отыр ма? 
Бұл жерде журналистке әрине, 
құқықтық сауаттылық керек.

Мұндай жағдай әлеуметтік 
желілерде көбірек кездеседі. 
Журналист Нұрлан Көбегенұлы 
бұл жайында: «Әдетте әрбір 
адам әлеуметтік желілерде 
жарияланған жазбаларды оқып, 
әсерленіп, жауап жазып жатады. 
Журналист те қоғамда болып 
жатқан оқиғаларға өзіндік пікір 
білдіреді. Осы жерде ескеретін 
жағдай, пікір білдіруге заң тый-
ым салмайды. Бірақ жазылған 
жайға, оқиғаға баға берудің 
және тұжырым айтудың қажеті 
жоқ. Жазылған жазба туралы 
хабарың жоқ болса, мағынасын 
түсінбейтін болсаңыз, көпке 
еріп кетуге болмайды. Сенің 
әрбір қаралымың, құптағаның, 
пікір жазғаның, бөліскенің 
қадағаланып отырғанын ұмыт-
паңыз. Әлеуметтік же ліде ой-
ланбай жазған бір сөзі үшін 
темір тордың ар жағынан 
шыққан азаматтардың саны 
көбейіп кеткені туралы ақпа-
раттан хабарыңыз бар болар», 
– деп ескертеді.

Жалпы айтқанда, аға 
буынның кейінгі жастарға жол 
көрсетуі кітаптың осы бөлі-
мінде сайрап жатыр.

Бір ғана мақаламен бес 
томдықтың көтеріп тұрған 
салмағына өлшем бола алма-
сымыз анық. Біздікі – шолу, өз 
көзқарасымызды білдіру.

Бестомдықтың жалпы ре-
дакциясын басқарған «Сыр 
медиа» ЖШС бас директоры, 
филология ғылымдарының 
кан дидаты А.Оңғарбаев 1-том-
дағы алғысөзінде өңірі міздегі 
біраз бұқа ралық ақпарат 
құрал дары тарихының зерт-
теліп-зерделенбегенін айта 
келіп: «Біздің мақсатымыз 
осы олқылық тар дың ор-
нын толтыра отырып, Сыр 
журна  листикасының тари-
хын түгендеу, қалам ұстаған 
буын ның азды-көпті еңбегін 
дәріптеу, талдап-таразылау, 
ғылыми айналымға қосу бол-
ды. Осы мақсатымыздың қолда 
бар деректер негізінде хал-
қадірімізше орындалғанына 
қуаныштымыз. Алды ғасырға 
жуық тарихы бар басылымдар-
ды шығарған, жұмысын өрге 
сүйреген аға буынның еңбегі 
ескеріліп, ұрпақ жадында 
сақталса, Сыр журналис тика-
сының тарихын түгендеуге 
татырлық дүние жазылса, 
мақсатымыздың орындалғаны 
деп білеміз», – дейді.

 Ғасырлық ғибрат жолын 
салған басылымдардың тари-
хи бейнесі болашақ келбетіне 
өз сәулесін түсіріп, рухани 
жарық беріп тұрарына біз бек 
сенімдіміз. 

Дүйсенбек АЯШҰЛЫ,
Қазақстан Жазушылар 

және Журналистер
одағының мүшесі,

Ақпарат 
саласының үздігі

Арнайы кесте бойынша 30 
жас тағы салымшылар үшін 2,5 
млн теңге, 35 жастағыларға 
2,9 млн тең ге, 45 жастағы 
азаматтар үшін 3,9 млн 
теңге, 50 жастағыларға 4,4 
млн теңге жеткілікті мөлшер 
болып саналды. Бұл жалпы 
тү сіндіру үшін дөңгелектеп 
алын ған цифрлар екенін ес
керткіміз келеді. Осы санат
тағы азаматтардың жеткілікті 
мөлшерден артық жинаған 
са лымдары жоғарыда айтқан 
қажеттіліктер үшін пайдала
натын болып шешілді. 

Президенттің пәрменімен 
қабылданған шешім ә деген
нен көпшіліктен қолдау тапты. 
3 желтоқсандағы мәлімет бо
йынша елімізде мұндай же
ңілдікті 338,4 мың адам пай
даланып, оларға жи нақтаушы 
қордан 1,6 трлн теңге бө
лінді. Олардың көпшілігі 
ипо текасыз тұрғын үй сатып 
алды. Бірқатары қайталама 
на рықтан тұрғын үйге ие 
болды. Тұрғын үй қарыздарын 
өтеді. Жоғарыдағы 338,4 мың 
адамның 40 проценті өзі нің 
туысқандары арқылы зей нет
ақы салымдарын пайда ланып, 
тұрғын үй жағдайларын жақ
сартты. Қысқасы, бұл шешім 
қазақстандықтардың өзекті 
де ген әлеуметтік мәселелерін 
ше шуге септігін тигізді. 

Жуырда еліміздің бірыңғай 
жинақтаушы зейнетақы қоры
ның басшылығы қалың жұрт
ты таңғалдырған тағы бір 
шешім қабылдады. Ендігі 
жер де жоғарыдағы өткір 
деген әлеуметтік мәселелерді 
шешу үшін азаматтар бұ
рынғы жеңілдіктерді пайдала
на алмайтын деңгейге жетті. 
Түсінікті болу үшін цифр ға 
кезек берейік. 2022 жылдан 
бастап 30 жастағы азамат тар
дың қордағы жеткілікті мөл
шері 4 млн 370 мың теңге, 
35 жастағылардыкі 5 млн 60 
мың теңге, 45 жастағыларға 
6 млн 580 мың теңге, 50 жас
тағыларға 7 млн 430 мың теңге 
деңгейіне көтерілді, яғни, бұ
рынғы жеткілікті мөлшер екі 
есеге өсті. Салымшылар осы 
деңгейден асқан соманы ғана 
өзінің қажеттіліктеріне пай да
ланатын болды. 

Қазір әлеуметтік желіде 
тыным жоқ. Қысқасы, аталған 
шешім қазақстандықтардың 
та  рапынан наразылық туғыз
ды. Неліктен? 

Біздің дөрекілеу есебі міз 
бойынша қазақстан дық тар

дың зейнетақы қорындағы са
лымы 13 трлн теңгеге жуық. 
Салыстырмалы түрде айтайық, 
бұл – шамамен еліміздің бір 
жылғы бюджетіне шамалас 
қаржы. Барлығы жақсы, тұр
мысымыз түзу, айымыз оңы
нан туып тұрған сыңайлы. 
Егер әлгі соманы халықтың 
санына жіктесеңіз, бұл ойы
ңыздан айнуға тура келеді. 
Халықтың тұрмыс деңгейінде 
едәуір алшақтық бар. Бұдан 
шығатын қорытынды, халық 
негізінен жеткілікті мөлшердің 
артуына байланысты ендігі 
жерде зейнетақы қорындағы 
қаржысын пайдалана алмай
тын деңгейге жеткеніне алаң
дайды. 

Сарапшылардың пікіріне 
жүгінейік. «Айталық, жоғары 
оқу орнын осыдан он жыл 
бұрын бітірген 31 жастағы 
азаматты алайық. Оның жи
наған жеткілікті мөлшері 4,5 
млн теңге болуы керек. Ол осы 

ақшаны жинау үшін 10 жыл 
бойы кем дегенде айына 375 
мың теңге жалақы алу керек. 
Егер 2021 жылғы ресми түрде 
жарияланған Қазақстандағы 
орташа жалақы 230 мың теңге 
екенін ескерсек, оның мөлшері 
осыдан 10 жыл бұрын қанша 
болды? Бұл шынына келгенде 
шешім қабылдағандардың ха
лықтың нақты өмірінен тым 
алыста жүргенін аңғартады». 

Көпшілік сарапшылардың 
пікірі осындай ойға саяды. 
Мұндай әдістемені кім, қалай 
ойлап тапқан? Барлы ғын жиып 
қойғанда жаңа әдіс теме бо
йынша 20 жастағы азамат тың 
зейнетақы жинақтаушы қо
рындағы жинаған жеткілік ті 
мөлшері 3 млн 140 мың тең ге 
болуы шарт. Қандай ло гика 
бар? 

Тағы бір цифрға жүгінейік. 
Бірыңғай жинақтаушы зей
нет ақы қоры осындай шешім 
қабылдаған соң халықтың 
жыл дың соңына дейінгі уақыт
ты тиімді пайдаланып қалуға 
ынтасы күрт артты. Үш күн 
ішінде БЖЗҚ халықтан 46 
мың арыз қабылдады. Егер 
жай күндері күніне түскен 
арыздардың саны 2200ден ас
пайтын болса, бұл ә дегеннен 
15 есеге өскен. Осының өзі 
қор басқарушыларының сауат
сыздығын білдіреді. Әр нәр
сенің байыбына терең барып, 

жеті өлшеп, бір кесу орнына 
тағы да шикі шешім қабылдап, 
халықты дүрліктіріп қойды. 
Дүрліктіріп қойғаны сонша, 
ендігі жерде зейнетақы қо
рын дағы «артық» ақшаны өз 
мүддесіне пайдаланудың мүм
кіндігі мүлдем шектелді. 

Мұны бір деңіз. Қор бас
қарушылары жеткілікті мөл
шер дің өсуін соңғы уақытта 
жал ақының екі есеге жуық 
ар туымен түсіндіреді. Бірақ 
сөз дерінде тағы да логиканың 
ны шаны сезілмейді. Бір мә
селе айқын, сол жалақының 
күрт өсуі елімізде халықтың 
санаулы ғана адамдарының 
үлесіне тигенін біз неге талдап, 
сана сүзгісінен өткізбейміз? 

Цифрларды тізбектеп оқыр
манды жалықтырғым келмейді. 
Бірақ біздің түсін гені міздей, 
Қазақстанда көптеген адамдар 
кешегі жеңіл дікті жақсы пай
даланды. Жетілдіру тетігі өз 
деңгейіне жеткізілме ген дік
тен бұрынғы шешімнің осал 
тұс тарын өз пайдасына пайда
ланғандар да аз болған жоқ. 
Қазақ бауырмал. Өз туыс қа
нының үйін өзі сатып алып, 
қағаз жүзінде айласын жүзеге 
асырып қолмақол ақшаны 
қал таға басқандар, тісін емде
тіп дәрігерге жүгінгендер 
мил лиондаған теңгесін далаға 
шашты. Дұрысын айтқанда 
әл гі «қызмет көрсетушілер» 
сол «жақсылығы үшін» сый
лық талап етті. Миллион теңге 
алып, тең жарымын өзгеге 
беріп жарылқағандар аз болған 
жоқ. Мұндай мысалдарды 
мың дап келтіруге болады. 
Осы ның барлығы әу баста 
орын далу те тігінің шикі бол
ғанын ай қындайды. 

Халық зейнетақы қорын
дағы міндетті зейнетақы салы
мын күні бұрын пайдалануға 
неге ынтызар? Себебі олар 
жылдар бойы жинақталады. Ал 
ақша ай сайын құнсыздануда. 
Зейнетақы қорындағы бол 
машы инвестициялық табыс 
жылына әрі кеткенде 1012 про
цент құрайды. Біз жыл бойғы 
үкімет белгі леген инфляцияны 
88,5 процент деңгейінде ша
мала сақ, ақшаның шынайы 
құнсыздануы қазір жылына 25
30 процент құрайды. Парадокс 
деп міне, осыны айт. 

Сонымен жыл соңында 
БЖЗҚ осындай шешім қабыл
дады. Қазірдің өзінде ше шім
нің ешқандай логикаға сы йыс
пайтыны белгілі болып отыр. 
Егер біз халықтың шынайы 
қамқоршысы болғымыз кел
се, зейнетақы қорындағы са
лым ды құнсызданудан сақ
тауға мүдделі болар едік. Бас 
қатырудың дәнеңесі жоқ, ақ
ша құнын сақтағымыз келсе, 
кәдімгі шетелдегідей инфля
цияны тежеп, инвестициялық 
табыстың мөлшерін арттырсақ 
жетіп жатыр. Өмір болса, құны 
сақталған ақшаға бәрін сатып 
алуға болады.

ЗЕЙНЕТАҚЫ ҚОРЫ: 
жеткілікті мөлшердің көлемі екі есе өсті
Ол көпшіліктің наразылығын туғызды

Мәселенің байыбына жету үшін түсіндіре кетейік. 
Осыдан бір жылдан астам уақыт бұрын Қазақстан 
Президенті көптен бері айтылып келген, бірақ қиын 
болған түйінді мәселені шешіп берген еді. Атап айтқанда, 
Қазақстанның зейнетақы қорында салымы бар 
азаматтарға белгілі бір шекті мөлшердегі қаржысын 
тұрғын үй сатып алуға немесе салуға, емделуге, тізімде 
бекітілген басқа да әлеуметтік мұқтаж қажеттіліктерге 
пайдалануға рұқсат берілді. 

Жолдасбек АҚСАҚАЛОВ,
«Сыр бойы»Sb

Алдағы жылдың көкте
мінде Ресейдің екі қаласына 
жолаушы тасымалданатын 
бо  лады. Бұл туралы өңір лік 
коммуникациялар қызме тін
де өткен баспасөз конфе рен
циясында облыстық жолау
шылар көлігі және автомобиль 
жолдары басқармасы басшы
сының орынбасары Дамир 
Тілеуов айтты.

Қазіргі таңда «Қорқыт 
ата» халықаралық әуежайы 
арқы лы аптасына 21 тұрақты 
рейс орындалуда. Өткен 11 
айда 126,2 мың жо лаушы жө
нелтілді.

– Жолаушылар мен жүк 
тасымалын ұлғайту, қызмет 
көрсету сапасын жақсар
ту үшін «Қорқыт ата» әуе
жайы ның қолданыстағы тер
миналын қайта құру және 
аумағын кеңейту мәселелерін 
шешу қажеттігі туындаған. 
«Болат Өтемұратов қоры» 
біздің ұсынысымызды қабыл 
алып, әуежайдың жаңа тер
ми налын салу жобасын қа

йырымдылық аясында іске 
асыруға ниет білдіріп отыр, 
– деді ол.

Еске сала кетейік, 26 қазан 
күні Қызылорда қаласындағы 
«Қорқыт ата» әуежайының 
жаңа жолаушылар терми на
лын салу бойынша ынтымақ
тастық туралы меморандумға 
облыс әкімдігі, «Қорқыт ата 
әуежайы» АҚ және «Болат 
Өтемұратов қоры» қол қойды. 
Меморандум бойынша атал
ған қор жобаны толық қар
жыландыратын болады. Жа
қын арада жобаны іске асыру 
бойынша арнайы келісім жа
салады деп күтілуде.

Жаңа әуежай термина
лының халықаралық стандарт
тардың барлық талабына сәй
кес заманауи үлгіде салынуы 
– басты талаптардың бірі.  
Жоспар бойынша әуежай са
ғатына 300 жолаушыға қыз
мет көрсете алады, яғни 
жо лаушылар қабылдау мүм
кін дігі қазіргіден 2 есе артады.

Ел Тәуелсіздігінің 30 жылдығына орай облыс 
әкімінің қолдауымен, «Нұрсұлтан Назарбаев» қоры, 
«Astana Hub» халықаралық стартаптар технопаркінің 
қатысуымен 15-16 желтоқсан күндері «Inno.Fest» 
Qyzylorda инновациялық жобалар фестивалі өтеді. 
Оған идеясы бар, бірақ оны жүзеге асыруға ресурсы 
жеткіліксіз кез келген адам қатыса алады. Бұл жөнінде 
өңірлік коммуникациялар қызметінде өткен брифингте 
«Ақпараттық технологиялар орталығы» КММ 
директоры Сәбит Ибадулла айтты.

БРИФИНГ

Инновациялық жобалар 
фестивалі өтеді
– «Inno.Fest» Qyzylorda 

жобасы – бір тәулік ішін де 
идея лықиннова циялық жо
баларды, яғни, «Ақпа раттық 
технологиялар», «Контент 
жә не медиа», «Кино және 
ви део», «Smart Qyzylorda» 
бағыты бойынша өткізілетін 
ісшара. Фестивальға дейін 
қала мен барлық аудандарда 
жобаны насихаттау шаралары 
ұйымдастырылады. Жоба се
ріктестері – «Нұрсұлтан На
зарбаев» қоры, «Astana Hub» 
халықаралық технопаркі, 
Қор  қыт ата атындағы Қы зыл
орда университеті, «Бо ла шақ» 
университеті, IT Park, «Абзал 
және К» ТС, «Grand mas
ter» бағдарламалау мек тебі» 
ЖШС, «Сыр үміті» жастар 
қауымдастығы, Қа зақстан 
ІТмамандары ассо циациясы, 
«Qosyl» жастар орталығы, 
«Maнсап» мектебі, «Kyzylor
da Business Hub» ЖШС, тағы 
басқалар, – деді ол.

Айта кетейік, қатысушы 
өз жобасын іске асыру үшін 
команда жинау мүмкіндігіне 
ие. Фестиваль форматы бо
йынша бір тәулік ішінде 
жо ба идеясы озық шыққан 
ин новациялық жұмыстар ірік
теліп, іске асырылады.

– Өткен жылдан бастап 
«Astana Нub» халықаралық 
стартаптар паркі мен облыс
тық ақпа рат тық техноло

гия лар орталығы және 
Қорқыт ата атындағы уни
вер ситет арасында серік
тестік нығайды. Осының 
нә   тижесінде 2 жыл бойы 
бір қатар шаралар жүзеге 
асты. Жоспар шеңберінде 
9 ісшара, 380нен астам 
жасты қамтыған болатынбыз. 
«Inno.Fest» Qyzylorda – 2021 
инновациялық жобалар фес
тивалі 4 бағыт бойынша өтеді, 
– деді «Astana Нub» халық
аралық тех нопаркінің облыс 
бойынша аймақтық менеджері 
Жанарыс Түбекбаев.

– Республиканың өзге 
өңір лерінде, атап айтқанда 
НұрСұлтан, Алматы, Шым
кент қалаларында Hackday 
форматындағы фестиваль дер 
өткізіліп, заманауи техно
ло  гияларға қызығу шылық 
та  нытатын IT мамандар кө
бейіп келеді. ІТ парк база
сында аптасына 253 студент 
тәжірибе алып, уақы тылы 
оқыту жүйесіне қатысуда. 
«Inno.Fest» жобасы ақпа
рат тық жүйелер мен медиа 
контент бағытында ұйым
дастырылады. Қатысамын 
деу  шілер арнайы сайтта тір
келуге болады, – деді «Grand 
master» бағдарламалау мек
тебі ЖШС директоры Алмат 
Қуанышбаев.

«СБ» ақпарат

Пандемияға байланысты «Мәскеу – Қызылорда 
– Мәскеу» бағыты бойынша әуе рейсі уақытша 
тоқтатылған болатын. Сондай-ақ, «Санкт-Петербург 
– Қызылорда» бағыты бойынша Nord wind (Северный 
ветер) әуе компаниясымен жүргізілген келіссөз 
аяқталмай қалған. Нақты кезеңде жұмыстар қайта 
қолға алынды.

Мәскеу мен 
Санкт-Петербургке 
рейс ашылады

Жоба

Қызылорда облысы 
әкімдігінің кейбір 

қаулыларының күші 
жойылды деп тану туралы
«Құқықтық актілер туралы» Қазақстан Республикасы 

Заңының 27бабына сәйкес Қызылорда облысының әкімдігі 
ҚАУЛЫ ЕТЕДІ:

1. Қызылорда облысы әкімдігінің кей бір қаулыларының 
күші жойылды деп танылсын:

1) «Әлеуметтік маңызы бар азықтүлік тауарларына 
рұқсат етілген шекті бөлшек сауда бағаларының мөлшерін 
бекіту туралы» Қызылорда облысы әкім дігінің 2021 жылғы 
26 сәуірдегі №259 қаулысы (нормативтік құқықтық актілерді 
мемлекеттік тіркеу Тізілімінде №8313  болып тіркелген);

2) «Әлеуметтік маңызы бар азықтүлік тауарларына 
рұқсат етілген шекті бөлшек сауда бағаларының мөлшерін 
бекіту туралы» Қызылорда облысы әкім дігінің 2021 жылғы 
8 шілдедегі №301 қаулысы (нормативтік құқықтық актілерді 
мемлекеттік тіркеу Тізілімінде №23380 болып тіркелген).

2. Осы қаулы оның алғашқы ресми жарияланған күнінен 
кейін күнтізбелік он күн өткен соң қолданысқа енгізіледі.

Қызылорда облысының 
әкімі                                                                   Г. Әбдіқалықова

Мамандарды алаңдатып 
отырған тағы бір мәселе – ко
ронавирустың жаңа омикрон 
штаммы. Айтула рынша,  ол бұ
рынғы штаммдарға қара ғанда 
қауіптірек. Себебі бұған дейін 
төртінші толқын  тудырған де
льтаның 13 мутациясы бол са,  
«Омикронның» 50 мута ция сы 
анықталған. 

– Бүгінде ауру белгіле
рі күмәнді деген 11 адамның 
сынамасы тексеріске жібе ріл 
ді. Омикронның басты симп
томдары тұмау тәріздес бел   
гілері болады, – деді об лыс  тық 
санитарлықэпиде мио   логиялық 
бақылау де пар   таменті бас
шысының орын    басары Әлия 
Әбдіқайы мова.  

Айта кету керек, облыс 
коронавирус ин фекциясына 
қарсы вакциналау көрсеткіші 
бойынша алғашқы бестікте. 
Бү гінде вакцинаның 1компо
нен тін  алғандар са ны – 408353 
адам, бұл тиіс ті контин

гент тің 90,2%ін құ райды. 
2ком  понентін 356109 адам 
сал дырды, яғни, тиіс ті кон
тин генттің 78,7%і қам тылған. 
Comirnaty (Pfizer) пре паратын 
сал дыру қарқыны да жаман 
емес.  7 жел тоқсандағы мәлі мет 
бойынша барлығы 8210 адам 
аталған вакцинаны алды. Оның 
ішінде 1217 жас аралы ғындағы 
жасөспірімдер саны  – 6672, 
жүкті әйелдер саны – 566 және 
лактация ке зеңіндегі әйелдер 
саны – 972.

Жоғарыда айтып өткеніміз
дей, Дүниежүзілік денсаулық 
сақтау ұйымы коронавирустың 
тағы бір штамын қауіпті деп 
таныды. Бұл жаңалыққа орай 
көптеген мемлекет шетел аза
маттарының елге кіру шарт
тарын өзгертіп, тіпті ше
ка раларын жауып жатыр. 
Омик рон деп аталған бұл штамм 
туралы әзірге дерек аз, бірақ 
мамандар мутацияның ауқы
мы елеулі екенін айтуда. Осы 

орайда ҚР Денсаулық сақтау 
министрі Алексей Цой омикрон 
штамының Қа зақстанға келу 
ықтималдығы туралы пікір 
білдірді. «Қазір ең басты мәселе 
мониторинг болып отыр. Себебі 
әзірге жаңа штамм толық 
зерттеліп біткен жоқ. Әлемде 
түрлі штамдар пайда болып 
жатқанын біліп отырсыздар. 
Бірінің орнын бірі алмастырып 
жатыр – лямбда, одан кейін 
Etaштамм... Әр штамға ерекше 
назар аударуға мәжбүрміз. Әр 
пайда болған штамның қалай 
тарайтынын алғаш пайда болған 
елдегі жағдайға қарап түсінудің 
ма ңызы зор. Жақында ғана Же
невада болып, Дүниежүзілік 
денсаулық сақтау ұйымының 
бас директорымен кездестік. 
Сол кезде бұл штамды зерт
тейтін жұмыс тобы құрылғаны 
айтылды. Ең бастысы, бұл 
штамның соңы пандемияға 
ұласпағаны керек, яғни, ел 
ішінде таралуын бақылауда 
ұстау маңызды», деді ми
нистр БАҚ өкілдеріне берген 
сұхбатында. 

 Омикрон штамын Оңтүстік 
Африка Республикасының ға
лымдары анықтаған кезден бір 
аптадан астам уақыт ішінде 
әлемге таралып жатқаны бел
гілі болды. Содан бері көптеген 
елдер азаматтарына Оңтүстік 
Африкаға сапарлап баруға 
тый ым салды. Осы елмен әуе 

қатынасын көптеген ел тоқ
татты. Соңғысы 215 жел тоқ сан 
аралығында ұшақ қа ты насына 
тыйым салған Ис пания болды. 
Алайда ДДСҰ «ха лық аралық 
сапарларға то лы ғымен тыйым 
салу коро на вирустың таралуын 
тоқтата ал майды» деп санайды. 
Көп теген елдер вак циналау 
бағдарламасын кө бірек қамтуға 
ерекше назар ау дарып жатыр. 
Мысалы, Ұлы бри тания премьер
ми нистрі Борис Джонсон қаңтар 
айының соңына дейін барлық 
ересектерді ревакциналау мер
зімін белгіледі. 11 желтоқсанға 
дейін жалпыхалықтық лок даун
ды ұзартқан Аустрия сияқты 
елдер ірі көлемде айып пұл 
салу арқылы халықты вак
цина лауға міндеттеуге кірісті. 
Грекияда мұндай шаралар тек 
60 жастан асқан адамдарға ғана 
қатысты болмақ. Үшінші екпені 
алмағандар 16 қаңтардан бастап 
ай сайын мемлекетке 100 еуро 
төлейді. Алайда «жаңа штамм 
қолданыстағы вакциналардан 
басым түседі» деген қауіп 
басым. 

Қалай болғанда да қауіпті 
дерт жылдам тарауда. Олай 
болса, біздің елге де жетуі 
әбден мүмкін. Ендеше маман
дар кеңесіне құлақ асып, сақтық 
шараларына көңіл бөлудің 
маңызы зор.

Омикрон: қауіп күшейді
Облыста эпидемиологиялық ахуал тұрақты. 

Дегенмен, сақтық шарасына бейжай қарауға болмайды. 
Адам көп шоғырланған орындарда бетперделік режим 
мен әлеуметтік арақашықтық сақталуы тиіс. Сондай-
ақ, қазір – тұмаудың эпидемиологиялық  маусымы. 
Ауру жұқтырып, иммунитетті әлсіретіп алмау қажет. 
Мамандар осылай деп ескертуде.

Айнұр БАТТАЛОВА,
«Сыр бойы»Sb

Пұсырман қажы Ағжанмен 
шаңырақ көтеріп, өмірге жеті 
ұл әкеледі. «Халық жауының 
ұрпағы» атанған олардың бә
рі дерлік қуғынсүргінге ұшы
райды. Әсіресе, Қазалы уезі
нің бастығы болған Есет пен 
Әшірбек адам баласының ба
сына берместей азап шеккен. 
Есет ату жазасына кесілсе, 
Әшір бек Ресейдің Мурманск 
қа ласына айдауға жіберіліп, 
сол жақта қайтыс болған. Өкі
ніштісі сол, Әшірбек ұрпақтары 
да «халық жауының балалары» 
атанып солақай саясаттың зар
дабын шегеді. 

Болатбектің әкесі Әшірбек
ұлы Жүсіпбек 19371939 жыл
дары Алматы қаласындағы Тау
кен металлургия институтының 
3курсында оқып жүргенде, 
«халық жауының баласы» деп 
оқудан шеттетілді. Аяқ тал ма
ған жоғары бі ліммен туған жері 
Қа за лыға оралған соң шал ғай
дағы Майдакөл ауылын дағы 
мек тепке мұғалімдік қызметке 
жі берілді. Теңіз жағасында 
қо  ныс тепкен ауылға 1941 
жылы «Ұлы Отан соғысы 
бас талды» деген хабар келіп 
жетті. Жү сіп бек өз өтінішімен 
Отан қор ғауға аттанған. Ле
нин град үшін болған шай
қастағы ерлігі үшін орденме
дальдармен марапатталып, 
ком мунистік партия қатарына 
қа былданған, 1945 жылдың ма
мыражай мамыр айында туған 
топырағына аманесен оралды. 
Араға жыл салмай орденді 

жауынгер Қазалы қаласындағы 
№17 орта мектеп директоры 
қызметіне тағайындалды. Сол 
кездегі Сарыкөл ауылдық ке
ңесіне қарасты Сарытоғай 
ауылындағы сегізжылдық мек
теп директоры Төлегенова Күл
зипамен бас қосып, шаңырақ 
көтерді. 

Өткен күндер зардабын 
мей лінше тартса да, мойымаған 
Жүсіпбек 1961 жылы баржоғы 
42 жасында дүние салды. Өзі 
өлсе де артында өлмейтұғын ісі 
мен өшпейтұғын ізі қалды. 

Болатбек Жүсіпбекұлы 1951 
жылдың желтоқсан айында 
өмірге келіп, Қазалы кентіндегі 
№419 орыс орта мектебінен 
дәріс алған. Алматыдағы 
В.И.Ле нин атындағы Қазақ 
мем лекеттік политехникалық 
инс титутының құрылыс фа
куль тетін бітірді. Ана ама на
тын қия баспай, туған жерге 
оралды. Ол кезде Қаза лыда 
«Қызылордасель строй4» ме
кемесіне қарасты №1604 жыл
жымалы механика ландырылған 
колонна бар. Болатбек аудан
дық атқару комитетінің нұс
қауымен осы мекемеде қа тар 
дағы құрылыс шебері болып, 
еңбек жолын бастады. Ком
му нистік партия қатарына қа
былданып, аудандық атқару 
комитеті аудан архитекторы 
қызметіне шақырды. Бұл қыз
метті абыроймен атқарған 
соң өздеріне қызметке алып, 
ке  лешегіне жол салды. 1985 
жылы Қазалы аудан дық тұр

мыс қажетін өтеу ком бина
ты ның директоры қызме тіне 
тағайындалды. 680 адам жұ
мыс істейтін мекемеге бас шы
лық жасау жеңіл шаруа емес. 
Аудан орталығы ғана емес, 
шалғай жатқан елді мекен 
тұр ғындарына да тұрмыстық 
қызмет көрсету осы мекемеге 
жүктелген. 

1989 жылы аудандық ат
қару комитеті төрағасының 
бі  рін  ші орынбасары болып 
Арал  ға келді. Ол кезде аудан 
бас шысы Балтабай Ақпанбетов 
деген азамат еді. Жұмысты 175 
орындық  аудандық аурухана 
құрылысын салуға басшылық 
жасаудан бастады. Ілешала 
50 орындық жұқпалы аурулар 
ауруханасы құрылысы да бой 
көтерді. 1989 жылдың жел
тоқсан айында екі аурухана да 
аудан тұрғындарының пай да
ланылуына берілді.

Электротехникалық за
уыт пен тігін фабрикасы са лы
нып, мыңнан аса адам тұ рақ ты 
жұмысқа тартылды. Сон дайақ, 
Арал қаласынан ор талық базар 
ашу, Қамбаш көлі жа ғасынан 

200 орындық балалар демалыс 
орнын, жабық спорт кешені 
мен бассейн салу да жоспарға 
ен гізіліп, құрылыс жұмыстары 
қарқынды жүргізіле бастады. 
Қалада 120 және 90 орындық 
екі балабақша ғимараты да бой 
көтеріп, пайдалануға берілді. 
Аудан орталығынан шалғай 
жатқан елді мекендерге барар 
жолдарға тас төселіп, жол қа
ты насы жақсарды.

1992 жылы Арал ауданы
ның әкімі қызметіне Биғали 
Қаю пов тағайындалған соң, Бо
лат бек Пұсырманов аудан әкімі 
орынбасары қызметіне кірісті. 
Оған құрылыс, көлік, өндіріс, 
байланыс салаларына бас шы
лық жасау жүктелді. Әсіресе 
электротехникалық және кеме 
жөндеу зауыттарын қайта 
қалпына келтіруге қос қан үлесі 
сүбелі. 

1994 жылы мамыр айында 
Ақтөбе теміржол бас қармасы 
сексеуіл дік темір жол шыларға 
4 айлық еңбек ақы ларын бер
ме гендіктен күр  делі ахуал қа
лыптасты. Ал матыдан Мәс
кеуге жү ретін 40қа жуық 
жүрдек пойыз теміржолшылар 
нара зы  лығынан тұрып қалды. 
Ау дан әкімі өз орынбасары 
Б.Пұ  сыр манов пен аудандық 
ішкі істер бөлімінің бастығы 
А.Әші ровке шұғыл тапсырма 
берді. Екі күннің ішінде темір
жолшылар жағдайы қалпына 
келді. Екі айлық еңбекақы 24 
сағат ішінде төленді.

1997 жылдың мамыр айын
да Болатбек Жүсіпбекұлы 
Қа  залы ауданының әкімі 
қыз  ме тіне тағайындалды. Жұ
мысын тұрмысы төмен от
ба сыларға қамқор қолын 
со  зудан бастады, яғни, кәсіп
керлер оларға отынсу, азық
түлік, азынаулақ ақшалай 
кө мек бере бастады. Әкімнің 

құдай қосқан қосағы Индира 
Бердіқызы ауданда әйелдердің 
қоғамдық кеңесін құрып, 77 
тұл жетім бала есепке алынып, 
мемлекеттік қызметкерлер мен 
кәсіпкерлердің қамқорлығына 
алынды.

Сол мезетте экологиядан 
ба,  бәлкім тығырыққа тірел
ген тіршіліктен болар, адам
дар  дың өзөзіне қол жұм сауы 
көбейді. Аудан әкімі Әбді жә
міл Нұрпейісов ағасына ба
рып, жағдайды бүкпесіз баян 
етіп, ақылкеңес алды. Әбді
жә міл ағаның тікелей ықпа
лы мен Қазалыға медицина ғы
лымының докторы, профессор 
Зита Мажитова басшылық жа
сайтын «Ұрпақ» балалар ор
талығының 17 дәрігері келді. 
Шұғыл түрде елді мекендерден 
100 баланы ауруханаға жатқы
зып, зерттеу жасағанда бәрі 
ауру болып шығады. Содан 
Ал матыдағы «Ұрпақ» балалар 
орталығына айына 50 бала ем 
алуға жіберіліп отырды. 

Халық жиналып, күш бі
ріктірсе алынбайтын қамал 
бо лушы ма еді? Лақалы елді 
мекеніндегі 100 орындық орта 
мектеп, Шөкен, Майлыбас, 
Аранды ауылдарындағы орта 
мектеп пен клуб құрылысына 
бюджеттен көк тиын жұмсал
мастан, сол кездегі ел азамат
тарының бастамасымен іске 
асқан еді. Осы орайда Әйтеке 
би кентіндегі құрылысы 14 
жыл дан бері бітпей тұрған пер
зентхана құрылысын қаражат 
тапшылығына қарамастан же
дел аяқтауға күш салынды. 
Ұзақбай Қараманов ағамыздың 
араласуымен Қазақ теміржол 
басшылығы қаржы бөлді. 
1998 жылы жаңа оқу жылы 
қарсаңында Алға ауылдық 
ок ругіне қарасты «Жалпақ», 
Құм жиек ауылдық округіне 

қа расты «Тапа», Қарашеңгел 
ауыл дық округіне қарасты «Во
докачка» елді мекендерінен 
бастауыш мектептер ашылып, 
Қожабақы ауылында кеңестік 
заманда басталып, құрылысы 
тоқтап тұрған екі қабатты 
мектеп ғимараты бой көтерді. 

Әйтеке би кентінің жанында 
үш жүзге пір болған Мүсірәлі 
сопы әзиз бабаға еңселі кесене 
орнатылса, дарияның арғы 
бе тіндегі Асандар көтерілісі 
бол ған жерге үлкен ескерткіш 
салын ды. 

Адам баласы өзінің таза 
еңбегімен, өнегелі де өркенді 
ісімен бақытты, сыйлы бола 
алады. Оның еңбегі де елен
бей қалған жоқ. Елба сы Жар
лығымен «Ерен еңбегі үшін», 
сондайақ «Қазақ стан Рес
пуб ликасының Тәуелсіз ді гіне 
10 жыл, 20 жыл», «Астана» 
мерекелік ме дальдарымен ма
рапатталған. Арал мен Қазалы 
аудандарының құрметті аза
маты. Әділет ор ган дары жүйе
сінің құрметті қызметкері, 
Қа зақстанның құр метті құры
лысшысы.

Б.Пұсырманов облыс бо
йын ша жылжымайтын мүлік 
орталығы РМҚК директоры 
қызметін 15 жыл бойы атқарып, 
еңбек демалысына шықты. 
Шың ғысхан, Гүлмира, Айнұр, 
Би сұлтан есімді ұлқыздарды 
тәрбиеледі. 

Болатбек Жүсіпбекұлы 
күні кеше “Құрмет” орденін 
кеудесіне тақты. Бұл елжанды 
азаматқа лайықты марапат деп 
сезіндік.

Шаһизат ТӨРЕБАЕВ,
мемлекет және қоғам 

қайраткері, Қызылорда 
қаласы, Жалағаш, 

Қармақшы аудандарының 
құрметті азаматы

МЕРЕЙ

Туған жерін түлеткен
Халықта «Жақсы ісімен мың жасайды» деген даналық 

бар. Бүгінде 70 жасқа жеткен Болатбек Пұсырмановпен 
40 жылдан бері тонның ішкі бауындай аралас-құралас 
ғұмыр кешіп келеміз. Болатбектің арғы атасы Пұсырман 
қажы дәулетті, Қазалы уезінің абыройлы азаматы болған. 

Теңіз жағасында жатқан Бөген қоны
сы ның осындай керемет кезеңі сол 
ауылда өскен Ағыбай ағамыздың ойына 
қазір жиі оралып тұрады. Аманөткел 
елді мекенінде кіндік қаны тамғанымен 
балалық және жастық шағы Бөген 
ауылында өтті. Балықшы өмірін көріп 
өскен өрен сол жарқын сәттерді қағаз 
бетіне түсіріп, ойы жеткенше бейнелеуге 
күш салатын еді. Осылайша ол қаламды 
өмір бойы жанына серік еткенін байқамай 
қалған секілді. Шығармашылыққа бейім 
болуы кейіннен журналистика саласына 
жетелеп келді. Содан бері сол жерден әлі 
күнге дейін ажыраған жоқ.

– Алғашқы мақала жазуым мектеп 
қабырғасынан басталды. Шамамен то
ғызыншы сыныпта оқып жүргенмін. 
Мектептегі оқушылар өмірінің әттеген
ай деген тұстарын қағаз бетіне түсірдім. 
Оны ауылдан алыста жатқан Алматы 
қаласындағы «Қазақстан пионеріне» 
жол даған едім. Сол жазғаным ба сы
лымда жарияланып, мерейімнің өсіп 
қалғанын әлі ұмытпаймын. Содан 
кейінгі жылдарда аудандық «Толқын», 
облыстық «Ленин жолы» газеттеріне 
мақалаларым шығып жатты. Тақырыбым 
– ауыл тіршілігі, балықшылар өмірі. Ол 
уақытта елдің бәрі газет оқиды. Ауыл
аймаққа есімім осылайша танылды, – 
деді Ағыбай Орынбаев ағамыз бізбен 
әңгімесінде. 

Десе де ол кісі журналистика са ла
сына бірден бет бұрған жоқ. Мек теп 
бітіргеннен кейін Қызылорда поли тех
никумын тәмамдап, еңбек жолын 1982 
жылы Бөген машинамелиоративтік стан
сасында бастады. Бірақ қолы нан қалам 
түскен жоқ. Сан алуан басы лымдарға 
мақалалар жолдап тұрды. Өзі облыстық 
газеттің штаттан тыс тіл шісі ретінде ауыл 
өмірін көзден таса етпеді. 1986 жылы 
ауылдағы нау байхана жайын жазған 
мақаласы об лыстық басылымда жарық 
көрді. Бұл мә селе аудан басшылығына 
қозғау салып, көп ұзамай елді мекенде 
жаңа типтік жобадағы наубайхана бой 
көтерді.

Жүрек түкпірінде жатқан арманы 
бәрібір оны журналистикаға жетелеп 
алып келді. 1989 жылы облыстық газет
те корректор болып, талай тұлғаның 
ізі қалған қасиетті шаңырақтың табал
дырығын аттады. Содан бергі өмір 
жолы журналистика саласымен тікелей 
байланысты. Облыстық газет беттерінде 
көптеген мақаласы жарияланды. Байырғы 

басылымда аға буынның тәрбиесін көріп, 
бұл саладағы тәжірибесін молайтты.  

Ол кезеңде қазіргідей емес, баспахана 
жұмысы қолмен атқарылады. Корректор 
газеттің қатесіз шығуына жауап береді. 
Сондықтан әр нөмір толық шыққанша 
жұмыс басында жүреді. Бұл жұмыстың 
журналистикаға жаны құмар жас 
маманды ширата түсетіні тағы бар.

 Одан кейінгі жылдарда облыстық 
прокуратурада баспасөз қызметі сала
сында жемісті еңбек етті. Аталған орган
ның «Прокуратура тынысы» газетін 
шығарды. Бұл салада 19972007 жылдарда 
табан аудармастан қызмет атқарды. 
Ал 2009 жылдан бері өңірге тарайтын 
«Сыр дидары» газетін шығарып келеді. 
Қоғамдықсаяси және руханитанымдық 
бағытта жарық көретін басылым қазір 
оқырмандар арасында кеңінен танымал.

– Расын айтайық, газет шығару ісі 
оңай емес. Қаржы тарту, баспасөзге жа
зылу бағытында тыңғылықты жұмыстар 
жасалуы тиіс. Алғашқыда көптеген 
қиын дық кездесті. Бұл біздің қолға алған 
ісі мізге кедергісін келтіре қойған жоқ. 
Бастапқыда газет екі аптада бір мәрте 
жарық көрсе, қазір басылым оқырманмен 
аптасына жүздеседі. Таралымы 3800 
данаға дейін жетті, – деді ол.

Бүгінде аталған бағыттағы жұмыс 
аясы кеңейіп келеді. 2013 жылдан бері 
«Сыр құтқарушысы» журналын ай сайын 
шығару ісін қолға алды. Атынан көрініп 
тұрғандай, журнал облыстық төтенше 
жағдайлар департаментін ақпараттық 
қолдау бағытында құрылған. Сондайақ, 
редакция жанынан кітап, өзге де баспа 
өнімдерін шығаруға көңіл бөледі. 

–Бір іске шын ниетпен күш жұмсай 
білсең, ол жемісін береді. Газет бетінде 
көпшілік көңілін алаңдатқан сыни және 
проблемалық материалдарға орын бері
леді. Осының нәтижесінде көптеген тү
йт кілдің шешілуіне ұйытқы болдық, – 
дейді ағамыз.

– Екі ұлыма әрдайым алға ұмтылудың 
қажеттігін түсіндірдім. Екеуі де Алматы 
қаласындағы іргелі оқу орнының бірінде 
білім алды. Қазір шетелдік компанияда 
IT саласы бойынша еңбек етті. Жұбайым 
Лиман әлеуметтік қорғау са ласында 
ұзақ жылдар бойы қызмет ат қарды. 
Қазір зейнет демалысына шықты, – деді 
Ағыбай ағамыз сөз соңында. 

Асқаралы алпыс жасты толтырған ол 
осы бағытта әлі де еңбек етуді жоспарлап 
отыр. Бұл мақсатта көптеген жобаларды 
қолға алмақ ниетте.

Аралдың ақжал толқындары жағаға соғып, 
ауыл тіршілігі сол бір уақытта қыж-қыж қайнап 
жататын еді. Теңіз үстінде жүзген кемелер, 
балықшылық кәсіптің берекелі көрінісі күні 
кешегідей көз алдында. Алыста қалған балалық 
шақтың қайта оралмайтын бақытты сәттері екен 
ғой.

Әділжан ҮМБЕТ,
«Сыр бойы»Sb

Алпыс 
жастың асуы

Сыбайлас жемқорлық – заман 
ағысымен бірге өсіпөркендеп, 
мол қаражат және қоғамдық бәсе
келестік пайда болған жерлерге 
тамырын жа  йып, бүгінгі күнге 
дейін жойылмай отырған кесел
дің бірі. Бұл кесел дамушы ел дер
дегідей біздің жас мем леке тімізге 
де орасан зор нұқсан кел тіріп 
отыр.

«Сыбайлас жемқорлыққа қар
сы ісқимыл туралы» Заң тала
бының аясында жем қор лыққа 
қар сы ісәрекеттер әр салада 
жүзеге асырылуда. Әсі ресе, халық 
парақорлық дер тімен жиі бетпе
бет келеді. Сондықтан, кез келген 
ортада пара беру мен пара алудың 
жо лын кесуде қоғам болып бел
сенділік танытуымыз қажет. 

Мемлекеттік қызметші лер  дің 
сыбайлас жемқор лық қыл мыс
тар және осы тұрғы дағы құқық 
бұзушылық тарға бой алдыруының 
себебі көп. Оған ең алдымен 
қызметшілердің білім деңгейінің, 
әдептілік ұс танымының төмен 
болуы әсер ететін болса керек. 
Кей мемлекеттік қызметшілердің 
құқық бұзушылыққа немқұ рай 
лылық танытуы, кәсіби әдеп   ті
лігінің жетіспеуі де, же ке ба сының 
қамын ойлауы да пара қор лықтың 
ден деуіне сеп тігін тигізуде. 

Әрине, сыбайлас жемқор лық 
дәрі беріп емдейтін сыр қат емес. 

Айналасындағы са ла уатты, таза 
және сау ор таны шарпып, тыныс
тірші лігін та  рылтатын, заңсыз 
әре кет тер мен қоғамдық ортаның 
жә не мемлекеттік орган дар дың, 
ұйымдардың, дара кә сіп керлердің, 
азаматтардың қыз мет етуіне 
қатер төндіретін қауіпті дертті 
болдырмаудың тетігі халықтың 
өзінде. Бұл дерттің алдын алып, 
қоғамға таралу жол дарын кесіп, 
оның ұлғаюына жол бермеу керек. 
Ол үшін аталған дертті жоюға 
атсалысып, қарсы жұмы луы мыз 
қажет. Сонда ғана ел мүддесі үшін 
зор үлес қоса тынымыз және халық 
сені мінен шығатынымыз анық.

Біздің қоғамда сыбайлас жем
қорлыққа орын жоқ. Қоғамның 
барлық күшжігерін біріктіріп, 
осы дерттің одан әрі ушықпауы 
үшін оны тоқтатудың барлық 
амалдарын қолдану арқылы ғана 
бұл құбылысқа тиімді түрде қарсы 
тұруға болады.

Сондықтан сыбайлас жемқор
лықпен күресу барлық Қазақстан 
Республикасы азаматтарының аза
маттық борышы деп білу керек. 

Б.ҚАЛДЫБЕКОВ,
ҚР АШМ ВҚжБ комитетінің

Қызылорда облыстық 
аумақтық инспекциясының 

бас маманы 

Сыбайлас жемқорлық 
қазіргі заманның індеті

Қазақстан Республикасы Ауыл шаруашылығы министрлігі Ветеринариялық бақылау және 
қадағалау комитетінің Қызылорда облыстық аумақтық инспекциясы басшылығымен жеке 

тұлғаларды және заңды тұлға өкілдерін  қабылдаудың 2022 жылға арналған кестесі
Қабылдаушының 

аты-жөні
Қабылдаушының лауазымы Қабылдау күні 

мен уақыты
Мекеменің                     

мекен-жайы
Байланыс 
телефоны

Сенім 
телефоны

Сарсенбаев Жандос 
Әбубәкірұлы

Қызылорда облыстық аумақтық 
инспекциясының басшысы

Әр аптаның сәрсенбі 
күні, белгіленген уақытта 
(15.00ден 18.00ге дейін)

Қызылорда 
қ., М.Шоқай 

көшесі, №150Е

201588 8/7242/
201587

Сыздықов Есенгелді 
Серікұлы

Қызылорда облыстық аумақтық 
инспекциясы  басшысының 

орынбасары

Әр аптаның жұма күні 
белгіленген уақытта              

(15.00ден 18.00ге дейін)

Қызылорда 
қ., М.Шоқай 

көшесі, №150Е

201583 8/7242/
201587

«Болашақ» 
университеті
Уақыт талабына сай, озық ойлы, 

біліктілігі мен білімін тұрақты түрде 
жетілдіріп отыруды ойлайтын, ізденімпаз 
үміткерлерге төмендегі лауазымға кон
курс жариялайды:

1. «Құқықтану» білім беру бағдар
ламасы бойынша заң ғылымдарының 
кандидаты – 1.

Қойылатын талаптар: ғылыми дәре
жесінің болуы, академиялық қызметті 
реттейтін ҚР БҒМ нормативтікқұқықтық 
актілерін білуі.

Өтінімдер мен құжаттарды тапсыру 
мерзімі:  21  желтоқсан 2021ж.,  сағат 
14:00ге дейін.

Конкурсқа қатысушы біліміне, жұмыс 
тәжі рибесіне, кәсіби деңгейіне қатысты 
қосымша ақпаратты ұсына алады. 

Түйіндемені bolashak_5@mail.ru, Bo
lashak_5@bolashakedu.kz электронды 
почта сына жолдауға, қосымша ақпаратты 
87773308059 телефоны  арқылы алуға 
болады.

Мекенжайы: Қызылорда қаласы, 
Сыр да рияның сол жақ жағалауы, 115, 
«Болашақ» университеті.

 (Қазақстан Республикасы Білім және ғылым 
министрлігінің Білім және ғылым саласындағы бақылау 

комитеті №KZ041LAA00011297, 
берілген күні 14.03.2018 ж)

Хабарландыру
 «Достық Жер МК» ЖШСның Жарғысы негіздерінде 

құрылтайшылар бастамасы бойынша «Достық Жер МК» 
ЖШС қатысушыларын кезектен тыс жалпы жиналысқа 
шақырамыз.

Жиналыс санитарлық талаптарды сақтай отырып, 
2022 жылдың  8 қаңтар сағат 10.00де Қызылорда об
лысы, Қармақшы ауданы, ІІІ Интернационал ауылының 
клубында өткізіледі.

Күн тәртібінде:
1. Жер үлескерлерінің серіктестікке түскен арыз 

бойынша жер үлестерін бөліп беру;  
2. Серіктестік бойынша әртүрлі мәселелер қаралады.

«Достық Жер МК» ЖШС
БИН: 080240010157

Хабарландыру
«III Интернационал Жер» ЖШСның Жарғысы 

негіздерінде құрылтайшылар бастамасы бойынша «ІІІ 
Интернационал Жер» ЖШС қатысушыларын кезектен тыс 
жалпы жиналысқа шақырамыз.

Жиналыс санитарлық талаптарды сақтай отырып, 2022 
жылдың  8 қаңтар күні сағат 12.00де Қызылорда облысы, 
Қармақшы ауданы, ІІІ Интернационал ауылының клубында 
өткізіледі.

Күн тәртібінде:
1. Жер үлескерлерінің серіктестікке түскен арыз 

бойынша жер үлестерін бөліп беру;  
2. Серіктестік бойынша әртүрлі мәселелер қаралады.

«III Интернационал Жер» ЖШС
БИН: 041240011001

Хабарландыру
«Orda 
Glass ltd» ЖШС Қызылорда қаласында қуаттылығы жылына 

197100 тонна табақты шыны өндіретін және өңдейтін зауытының 
«Жол берілетін шығарындылар нормативтерінің жобасы» бойынша 
қоғамдық тыңдаулар өткізілетіні туралы хабарлайды.

Тыңдау өткізу орны мен уақыты: Қызылорда қаласы, Жеңіс 
ксі 106, 12 қаңтар 2022 жыл, сағат 16:00де.

Бастамашы: «Orda Glass ltd» ЖШС, Жеңіс ксі 106, тел.: 400
153

Жобаны орындаушысы: Асад ДК
Қоғамдық тыңдауларға ұсынылған материалдарды https://eco

portal.kz/ порталында ТРЖТПРБ вебсайтында және Жеңіс ксі, 
106 мекенжайында таныса аласыздар. Сұрақтар бойынша 400153, 
+77713384629 телефонға хабарлассаңыз болады.

Өз пікірлері мен ұсыныстарынызды info@ordaglass.kz 
поштасына жібере аласыздар.

«Сыр бойы», «Кызылординские 
вести», «Ақмешіт апталығы», 
«Ақмешіт жастары» және аудандық 
басылымдарға хабарландыру 
орналастырғыңыз келсе: 70-00-
52  телефон ы арқылы байланысуға 
болады.  E-maіl: smjarnama@mail.ru



БАС ДИРЕКТОР
Аманжол ОҢҒАРБАЕВ
қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 26235         Тапсырыс №1790

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

e-mail: syrboyi@yandex.kz   /   www.syrboyi.kz Кезекші редактор Айнұр БАТТАЛОВА

www.facebоok.com/syrboyi.kz/ https://twitter.com/syrboyi www.instagram.com/syrboyi_kz

Ел тәуелсіздігі 
мерекесі қар саңында 
ҚР Ақпарат және 
қоғамдық даму 
министрлігінің 
қолдауымен 
«Қазақстан» телерадио-
корпорациясы  «30 жыл 
– 30 есім» атты ұлттық 
байқау ұйымдастырған 
болатын.

Осы байқауда үш бірдей 
жер лесіміз жеңімпаз болып 
танылды.

Олар – академик, атақ
ты математик Асқар 

Жұмаділдаев, ауыр атлет, 
төрт дүркін Әлем чемпионы 
Илья Ильин және дарынды 
ән ші, Қазақстанның еңбек 
сі ңірген қайраткері Елмұра 
Жаңабергенова.

Байқаудың бірінші ке

зеңін де Тәуелсіздіктің 30 
жылында еліміздің ғылым, 
білім, денсаулық сақтау, ауыл 
шаруашылығы, мәдениет, 
спорт, кино, дәстүрлі өнер 
саласында жетістікке жеткен 
өз ісінің шеберлері іріктелген 

болатын. Жерлестеріміз осы 
саптан көрінген соң комис
сия шешімімен екінші ке
зеңге өтті. Ереже бойынша 
үміткерлерге «Қазақстан» 
теле радиокорпорациясының 
ресми сайтында жалпы ха

лықтық дауыс беру жүр
гізілді. Осылайша, нағыз 
дүрлер мен дүлдүлдерді хал
ық дауысы анықтап берді.

Біз барша сырбойылықтар 
атынан жеңімпаздарды 
ерек  ше жетістігімен құт
тық  таймыз. Қазақ елінің 
ғы лымын, мәдениетін, спор
тын асқақтатып жүрген 
саңлақтарымызға өмір ба
қытын, көңіл шаттығын 
тілейміз.

Елімізге жасаған қыз мет
теріңіздің өтеуі кейінгі бала
ларға өнеге болсын. Жеңіс 
жеңіске ұлассын!

«СБ» ақпарат

ҰЛТТЫҚ БАЙҚАУ 
СЫРДЫҢ СҰЛУ ЕСІМДЕРІН АТАДЫ

Қызылорда қаласының жеке 
нотариусы Бердалиева Мира Кыс
таубаевна (лицензия №0000316, 
27.11.1998ж.) 2018 жылдың 20 мау
сымында қайтыс болған азаматша 
Исабекова Гаухар Ибрагимовнаның 
атынан мұралық істің ашылғанын 
хабарлайды. Мұрагерлері болса, 
мына мекенжайға хабарласуын 
сұраймыз: Қызылорда қаласы, 
Ғ.Мұратбаев көшесі 3 В (ЦОН аял
дамасы), тел.: 8 702 777 27 22.

Мұралық істің ашылғанын 
хабарлайды

Қызылорда қаласының жеке 
нотариусы Косбергенов Мурат Ка
ирбекович (лицензия №14002321, 
24.02.2014ж.) 2021 жылдың 13 
шілдесінде қайтыс болған азамат
ша Килибаева Улжанның аты
нан мұралық істің ашылғанын 
хабарлайды. Мұрагерлері болса, 
мына мекенжайға хабарласуын 
сұраймыз: Қызылорда қаласы, 
Көшербаев көшесі 203, тел.: 8 778 
235 08 08, 8 777 067 92 37.

Қасымның үйі көл 
жағасына таяу еді. Әрі 
биіктеу төбе болатын. Жан
жағы айна қатесіз көз алдын
да. Қасымның өзі кейкейде 
есік алдына шығып демала
ды. Әсіресе, көлдің мүлгіген 
сәтін қарайды. Бұйырған 
асты асқазанға қондырған 
соң, тісін шұқи жүріп 
тоқтығын басады. Тоя тамақ 
жеген жақсыақ, бірақ зияны 
да жоқ емес.

Көл бетіне қызықтай 
қарап отырған бұның ойын 
келіншегінің дауысы бұзды. 
Есіктен басын шығарған 
бойы бұрқырай сөйлеген.

– Мына свет өшіп қа
лыпты ғой.

«Сабырсызынай шіркін
нің. Өшкен жарық қайта 
жанбай ма?! Дәл қазір 
түс уақытында бірдеңе 
істейтіндей». «Светті енді 
мен өшіріппін бе?» деп 
дауласқысы келіп тұрды да, 
қайта айныды ойынан.

– Жанады қазір. Бір жер
ден ақау болған болар. 

– Жанбаса, қараң қал
сыншы. Мен кеттім ұйық
тауға.

Қасым мырс етті. Не 
қылған бітпейтін ұйқы. Жаз 
болса түкпірдегі салқын 
бөлменің ішіне қойып кетеді. 
Содан сағат бес болғанша 
қыбыр еткен емес. Ауыл 
біткен солай. Көшеде адам 
болсашы. Мамыражай бәрі. 
Сірә, тоқшылық деген осы 
шығар. Заманың тыныш бол
маса, шалжиып жату қайда?!

Көл бетіне қайта көз 
салған Қасым. Әудем жер
де қызылсирақ ғана жүр. 
Аратұра тамағын іздеген 
шағаланың шаңқылы ес
тіледі. Жұрт жерік асындай 
көретін қазүйрек бұл ауыл
дан алысырақта. Оларға 
да жан керек, ұрпақ керек. 
Мылтық дауысынан қашпай 
қайтсін.

Қиял кезді Қасымның ба
сын. «Ойпырай, жаңа біздікі 
свет өшті деп бұлқындыау. 
Сол жарығы жоқ уақыттың 
баласы емес пе едік?! Ол да, 
мен де пілтесі сығарайған 
шам түбінде сабақ оқыдық. 
Қалай ұмы тамыз, әә? Адам 
дегенді қойсаңшы бұл...»

Тәуелсіздік алғаннан 
кейін алты жыл өткен. Ауыл 
біткен қараңғылықта қалды. 
Қасымның ауылы да солай. 
Аспалы мен пиаласы жиі сы
натын шамның дәурені бас
талды. Керосин таппай сен
делген ағайын да көп болды. 
Іздесе осы шамға іздейді.

Ауылдағы Нұрболаттың 
гаражға жарық беретін 
моторды қосқан кезі – 
сол уақыт. Онда да ол 
жарықтықты кешкі алтыдан 
түнгі 12ге дейін гүрілдететін 
еді. Қызық, Қасымның өзі 
сол кезде бозбала жасына 
жетпеген. Сағат тілі 11 мен 
12нің ортасына келгенде 
үйдегі әбігерді көрсеңіз.

– Әй, жатыңдар енді, 

жыбырламай. Жарық сөнеді 
қазір. Апаларыңа төсек 
салуға көмектесіңдер, – 
дейтін әкесі қаттырақ дауыс
пен. Бұлар үдере көшіп пеш 
бөлмеге ағылады.

– Сбеті құрғырдың ай 
сайынғы пұлы кеп қапты. Ол 
да бақандай 300 теңге. Пен
сия да кешікті. Ұн да бітуге 
таяу. Ертең диірменмен 
жүгері тартпасам болмас, 
шалау, – деп сөйлейтін 
апасының қоңыр дауысы  
құлағында Қасымның.

Жүгері нан... Қасым көлге 
қарап тағы жымиды. Үйдегі 
қос ұл мен қыздың аузынан 
ақ нан кетпепті бүгінге дейін. 
Ал әкесінің қол диірменнен 
шыққан жүгері нан жегенін 
біле ме екен? Ай, қайдам, 
айтсаң сенбес.

Қайран диірмен! Жа
тыр әне, көне сарай ішіндегі 
қоқырсыған көп зат ара
сында. Апасының диірмені 
ғой бұл. Көне алашаға орап 
тастаған бұл қасиетті тастың 
бүгінде азамат болған өзін 
талай тойдырғанын қалай 
ұмытсын? Жалғыз ол емес
ау, бүтіндей бір шаңырақтың 
кәдесіне жараған диірмен 
тастың енді елеусіз бір 
бұрышта жатқаны тым 
әділетсіздік қой. Иесі кеткен 
соң ешкімге қажет болмаған 
бұның бағзы заманнан 
атқарған міндеті – ұн мен 
талқан тарту болса, жеудің 
жоспарын пенде шіркін 
артығымен орындапты. Ақ 
сұрлау, домалақ екі ауыр 
тас Қасымның бала күнгі 
естелігінің бір бөлігі еді.

90шы жылдардағы то
қырау дегенді Қасым онша 
түсініңкіремейді. Білетіні – 
ұн мен қанттың өте қат кезі. 
Ел әлінше тырбанып жатқан 
уақыт. Бүгінгідей «алыстағы 

ағайыннан, жақындағы әки
матты» жағалайтын кейбір 
пысықайлардан көрі, әркім 
өз халінше іс қылатын. Сон
дай қысылтаяң уақытта да 
бұл ауылда қол жайған ешкім 
жоқ. 

Қасымның есіне әкесі 
түскен. Диқан болды. Иы
ғында ауыр кетпен. Ала жаз
дай бақша салатын. Көбіне
көп жүгері мен асқабақты 
мол төгетін. Одан бөлек, ала 
жаздай тары егіледі. Ооо,  
тарының машақаты дегенің... 
Жерді жырту, тырмалау, 
себу, суғару...

Жаздай еккен егіннің 
арқасында апасы бұны өзге 
бауырлары секілді тамақтан 
тарықтырмаптыау. Сөк 
пен жүгеріден талқан тар
тып, нан қылды. Одан қалды 
үш сиырдың құртірімшігі, 
жаздай тілген қауынның 
қағы мен қазанда қайнаған 
қауынқұрт ешкімге мұқтаж 
етпепті. Кісіге кіріптар бол
мауды Қасым әкешешенің 
еңбегінен үйренген еді. Кей
де сарайдағы диірменге көзі 
түсетін. Апасының серігі 
болған дүние әлі де Қасымды 
қанағаттан таймауға ша
қыратындай.

Иә, сол уақыттағы қиын
дық, Тәуелсіздіктен кейінгі 
ел тұрмысының күйзелісте 
болуы Қасымның үйін де ай
налып өтпеген. 

Қазір ше? Ел әдепкі 
есеңгіреуден арылды. Бүтін 
киім киді, бүйірі толып 
тамақ ішті. Қасым өз ауы
лын бұрынғымен салысты
ра алмас бүгін. Сонау көше 
басындағы жер құдықтан 
су таситын бала жоқ мұнда. 
Күніне үш мәрте флягты 
арбаға тиеп су әкелетіні есіне 
келді. Қазір Үкімет үйүйге 
су кіргізіп берді. Шөлдесең 

екі қадам бас та, ыдысыңмен 
сарқып іше бер.

Қызық болғанда, бұл 
жоғары оқу орнын бітіріп 
келген жылы өзінің мектебін 
көре алмады. Орнында еңселі 
үй. Екі қабатты. Бұрынғы 
мектебін іші қимаса да, мы
надай ғимаратта оқитын ауыл 
балаларына қарап қызыққан. 
Спорт залы, оқу кабинеттері 
әдемі. Асханасы бар екен. 
Қасым оқыған мектепте ол 
да болмаған. Жақында ғана 
теледидардан Қазақ елінде 
апаттық жағдайдағы мек
тептер саны азайды деген 
диктор. Лайым, азайсын, 
мүлде болмағаны да керек. 
Қасымның бір тілегі сол.

Сол жылы ғой бұның ау
ылына жол салынғаны. Ескі 
автобус асфальтқа түсіп 
зымырағанда кедірбұдырлы 
жолға үйренген ауылдастары 
таңғалған.

Қасым дариядан кесіп 
өтер көпірді өзгермейді 
деп ойлайтын. Өйткені, сол 
көпірден атасы да, әкесі де 
арғы беттегі Қазалыға көп 
қатынаған. Апасы да базар
лап жиі баратын. Ізіне кей
де бұны ертіп алады. Иә, 
ескі сықырлақ автобуспен 
қалқымалы көпір үстінен 
өтіп, аудан орталығын алғаш 
көргені есінде. Кәдімгі 
су бетіне қатарластыра 
он, он бес темір қайықты 
тізбектеген, үстіне кеселей 
төсеген жалпақ, қалың ағашы 
бар көпір. Әлсейіт деп атала
тын.

Сол кезде қатты қо
рыққан. Есінде. Қалқы малы 
көпірге автобус жай еңкейе 
түсе берген. Бір топ әйел шу 
ете қалды. Екі сөзінің бірі 
«піссіміллә». Автобустың 
ішінде ғой. Көпірдің орта 
тұсына келе бергенде, 

автобустың бөксесі қисаң ете 
қалды. Сірә, артқы дөңгелек 
тайып барып түзелдіау. 
«Алла» десті жаңағы топ 
қатын. Манағы шу енді 
күбірге, сыйынуға ұласты. 
Мұндайда шофер ғана сабыр
лы. Үйренген сияқты. Расын
да күнде өтіп жүрген көпірі 
ғой. Ал мына автобустағылар 
– айына бір базарлайтын 
ауыл тұрғындары.

Неге екені белгісіз, 
әйтеуір үлкен кемпірлер 
автобустан түспейтін. Кіш
кентай балалар да солай. 
Естиярлары ғана түсіп, оған 
салмақ салмайтын. 

Екі жыл алдында мұнда 
тамаша көпір салынғаны 
белгілі. «Әлсейіт» атын ием
денген баяғы өткелдің ізі 
халық санасында осылай 
қалды. Жаңа көпір әлі солай 
аталып тұр.

Айтпақшы, жаңа темір
бетонды көпір ашылғанда 
осындағы жұрттың қуанышы 
екі еселенген. Қуанбай 
қайтсін, талай жыл бойы 
азабын тартса. Жалғыз 
Қазалының бес ауылы емес, 
көрші Арал ауданының 
Қаратерең, Жаңақұрылыс, 
Қызылжар, Шөмішкөл, Ақ
шатау сияқты елдер осы 
Әлсейіт арқылы Қазалы, одан 
әрі облысқа шығып жүр...

Есік сықыр етті.
– Әй, сен әлі отырмысың? 
Үй көлеңкесіндегі Қа

сымның ойын тағы да 
келіншегі бұзды. «Свет жа
ныпты, шәй ішейік» деген 
жарының соңынан ере бер
ген.

Шәй үстінде теледидар 
қосылды. Дәмді бәлішпен 
бірге қою шайды ұрттай бер
ген Қасым облыстық теле
арна жаңалықтарына құлақ 
түрді. «Биыл Арал ауданы
на қарасты Абай, Тоқабай, 
Ақбасты ауылдарын «Арал
Сарыбұлақ» топтық су 
құбырына қосу жұмыстарын 
бастауға республикалық 
бюджеттен қаржы бөлінді. 
Жобалардың қаржысы ау
қымды болғандықтан бұл 
жұмыс кезеңкезеңімен ат қа
рылады». Осылай деген бей
таныс басшының сұхбатын 
басын көтере тыңдаған.

Шай жиналысымен  бір 
сәт көз шырымын ал ғы
сы келіп еді. Әлгі алыс 
ауыл дарға таза су апару 
жайлы ой қайта мазала
ды. «Ақбастылық ағайынға 
жақсы болған екен. Аралдың 
бір қолтығында, орталықтан 
200 шақырым қашықтағы 
ауылға таза су апарғаны шын 
қуаныш емес пе бізге. Тәуба. 
Тәубаны ұмытпасақ екен. 
Лайым, қазақтың қуанышы 
бітпесінші». 

Осы оймен жатып 
Қасым да қор ете қалған. 
Бірақ өзі Тәуелсіздік алғалы 
аяғынан нық тұрған бүгінгі 
Қазақстанға тілек тілегенін 
білген де жоқ.

Ержан ҚОЖАСОВ,
«Сыр бойы»

Ұмытылған 
тәубе

Қазақстан Жазушылар 
ода ғының мүшесі, ақын 
Темірше Сарыбайұлының  
80 жылдығына орай 
ақынның туған жері – 
Жалағаш ауданында «Сөйле 
жүрек, сөз сенде, толға бүгін» 
атты  республикалық жазба 
ақындар жыр мүшәйрасы 
өтті. 

Шараны аудан әкімінің орын
басары Жасұлан Еспенбетов ашып, 
ақынның өмір жолына тоқталып, 
талант иесінің қазақ поэзиясында 
ерекше қолтаңбасы бар екенін айт
ты. 

– Темірше ақынның өлеңін 
оқыған адам оның туған жерге туын 
тіккен азамат екенін шамалайды. 
Қамал бұзар қырық жасында өнер 
қуып, өлең қуып Алматыға аттанса, 
араға отыз жыл салып, елге орал
ды. Бұл ақынның елге деген риясыз 
сағынышы мен махаббаты болса 
керек. «Сырдың жиегінде тұрып 
сұлулығына көз салудан артық 
қандай бақыт бар!», деп тамсанған 
ақын жүрегі өмірінің соңғы сәтіне 
дейін туған жерін жырлаудан тан
бады, – деді ол.

Жыр мүшәйраға респуб лика
мыздың әр өңірінен 12 ақын 
қатысты. Байқау екі кезеңнен 
тұрды. Бірінші кезекте жас ақындар 
өздерінің Темірше Сарыбайұлына 
арнаған өлеңдерін, екінші кезеңде 
еркін тақырыптағы өз  туындыла
рын оқыды. 

Жас ақындардың шығар ма
шылығына қазылар алқасы – фи
лология ғылымдарының канди
даты Шанжархан Бекмағанбетов, 
Қазақстан Жазушылар және Жур
налистер одағының мүшесі , ақын 
Ғазиза Әбілда және Қазақстан Жа
зушылар одағының мүшесі, ақын 
Назгүл Бердіқожа баға берді.

Жыр сайысының қорытын
дысында шымкенттік Арай
лым Мұраталиева ІІІ орын, 
НұрСұлтан қаласынан Мұхтар 
Күмісбек ІІ орын, қызылордалық 
Ақжол Түменбай І орынды ие
ленсе, Алматы қаласынан келген 
Нұртас Тұрғанбек бас жүлдені 
қанжығасына байлады. Сонымен 
қатар, жергілікті ақын Жасұлан 
Серіктің атынан қостанайлық 
Дәулет Жадырасын және Темірше 
Сарыбайұлының отбасы атынан 
қызылордалық Биболат Сәтжан ар
найы жүлдемен марапатталды.

Шараға қатысушылардың бар
лығына дипломдар мен қаржылай 
сыйлық берілді.

«СБ» ақпарат

Сөйле 
жүрек,
сөз сенде...


